
ПРЕЗИДЕНТ ҚАРОРЛАРИ — ҲАЁТДА ВА НАЗОРАТДА

АНДИЖОННИНГ ЯНГИ “ªСИШ НУ¯ТАЛАРИ”, А²ОЛИ ²АЁТИНИ ЯХШИЛАШ 
БªЙИЧА АСОСИЙ ЙªНАЛИШ ВА ВАЗИФАЛАР БЕЛГИЛАНДИ

Ўзбекистон Республикаси Мустақиллигининг 30 йиллигига

ОЛАМ УЗРА НОМИ КЕТГАН 
ªЗБЕКИСТОН, ªЗБЕГИМ

МЕ²НАТ ¯ИЛГАН ЭЛДА
ЭЪЗОЗ ТОПАДИ

ИЖРО ИНТИЗОМИ – 

ЖОЙЛАРДАГИ ИСЛО²ОТЛАР 
САМАРАДОРЛИГИНИНГ АСОСИЙ ОМИЛИФранциянинг 

қишлоғида ҳам 
Самарқандни 

билишади
Париж — Лион поездида тўрт 

соатлар юргач, Доль деган шаҳар-
чада тўхтадик. Доль Франциядаги 
тарихий қалъалардан бири экан. 

Вокзал перронида бизни асли ҳа-
башистонлик бўлган қора танли 
ҳайдовчи кутиб олди. Дастур бўйи-
ча тоғдаги гидроэлектростанцияни 
бориб кўришимиз керак эди. Саккиз 
кишилик автомобиль тоғ йўлидан 
юқорига интилади. Атроф, йўлнинг 
икки чети кўм-кўк ўрмон. Узоқда те-
паликлар ястаниб ётибди. Телеви-
зорда “Тур де Франс” велопойгасини 
кўрганимда Франция табиатининг 
ранг-баранглигига, тоғлардаги йўл-

лар сифатига, атрофдаги манзара-
га қойил қолган эдим. Биз бугун шу 
йўллардан кетиб борардик. Бироз 
юрганимиздан сўнг рус  таржимони-
миз бизни ҳайдовчига таништирди:

— Меҳмонлар Марказий Осиё 
мамлакатларидан келган журналист-
лар. Мана бу иккитаси қирғизистон-
лик, бу иккитаси тожикистонлик, мана 
бу иккитаси ўзбекистонлик. 

Мазкур асосий жиҳат Президенти-
мизнинг барча муҳим ҳужжат ва маъру-
заларида алоҳида таъкидланмоқда.

Бунинг натижасида таълим тизими 
босқичма-босқич ислоҳ этилмоқда, 
тарбия жараёни умумхалқ хусусияти-
га эга бўлмоқда, халқ таълими тизими 
педагоглари ва ходимларининг меҳ-
нати муносиб рағбатлантирилмоқда, 
уларнинг турмуш шароити яхшилан-
моқда, давлатимиз эса халқаро май-
донда ривожланаётган мамлакатлар 
орасида муносиб ўрин эгаллаш учун 
ишонч билан қадам ташламоқда.

Таъкидлаш жоизки, пандемиядан сўнг 
иқтисодиётни тиклашнинг оғир даврига 
ва ҳатто мактабларнинг тўлиқ ёпилишига 
қарамай, давлатимиз раҳбари ўқитувчи-
ларга иш ҳақини ўз вақтида тўлаш тўғри-
сида қарор қабул қилди.

Мактаб таълимини ривожланти-
ришга кўмаклашиш умуммиллий тус 
олиб, умумхалқ ҳаракатига айланди. 
Давлат бюджети, маҳаллий бюджет-
лар, шунингдек, ҳомийлар томонидан 
таълим муассасаларининг ҳолатини 
яхшилашга йўналтириладиган маблағ-
лар сезиларли даражада ошди.

Секторлар, вазирликлар ва идора-
лар раҳбарлари мактабларга мунтазам 
ташриф буюриб, уларни таъмирлаш ва 
жиҳозлашга ёрдам бермоқда.

Сўнгги йилларда педагогларнинг 
мажбурий меҳнатини бекор қилиш ба-
робарида уларнинг малакасини мус-
тақил ошириш ва ўқувчилар билан иш-
лашга вақт ажратиш учун бюрократик 
ҳисоботлар кескин қисқартирилди.

М ак таблар  с они  9  658  тадан  
10 008 тагача кўпайди, янгидан бар-
по этилаётган мактаблар “Замонавий 
мактаб” лойиҳасига асосан қурилмоқда.  

Мамлакатимиз раҳбарияти 
томонидан таълим ва 
тарбияни ривожлантириш, 
шунингдек, жамиятда 
ўқитувчиларнинг мақомини 
оширишга алоҳида эътибор 
қаратилмоқда. Бу эса, ўз 
навбатида, ўсиб келаётган 
ёш авлод босқичма-
босқич қурадиган янги 
Ўзбекистоннинг мустаҳкам 
пойдеворини таъминлаш 
учун қулай шароитлар 
яратади.

Ташрифнинг иккинчи куни Андижон шаҳрида 
вилоят ва туманлар ҳокимлари, давлат идора-
лари раҳбарлари, маҳаллий кенгаш депутатла-
ри, жамоатчилик фаоллари иштирокида йиғи-
лиш бўлиб ўтди.

Ўзбекистон Республикаси Президенти Шавкат Мирзиёев ҳудудлардаги ўзгаришлар, аҳоли ҳаёти билан яқиндан танишиш, 
истиқболдаги режаларни белгилаш мақсадида 17-18 июнь кунлари Андижон вилоятида бўлди.

Ўзбекистон Республикаси Президенти 
Шавкат Мирзиёев Андижон вилоятининг бу-
гунги ҳолатига баҳо бериб, уни ҳар томон-
лама ривожлантириш вазифалари ҳақида 
сўзлади.

— Андижонга келишимиздан мақсад — 
одамларнинг дардини таҳлил қилиб, аниқ 
режаларни белгилаш, аҳоли жон бошига да-
ромадни ошириш, маҳаллаларда шароит-
ни яхшилаш. Ҳамма натижаларга танқидий 

 қарашимиз керак. Андижоннинг бирини икки 
қилиш учун яна қандай “ўсиш нуқталари” бор, 
одамларни қийнаётган нима муаммолар бор, 
деб савол қўйиб, уларга чора топиш зарур. Бу-
нинг учун ижро органи раҳбарлари ва маҳал-
лий депутатлар дунёқарашини ўзгартириши 
керак. Агар улар дунёқарашини ўзгартириб, 
фидойи бўлиб ишласа, ҳамма соҳа ўзгаради, 
— деди Президент.

Иқтисодиёт тармоқларини ривожланти-
риш, камбағалликни қисқартириш, иш ўрин-
лари ташкил этиш масалаларига алоҳида 
эътибор қаратилди. Андижон вилоятида  
882 та маҳалладаги имкониятлар ўрганил-
гани, аҳолининг азалдан шаклланган кўник-
маларидан келиб чиқиб, энг самарали “ўсиш 
нуқта”лари сифатида — ҳунармандчилик, то-
морқа ва иссиқхона хўжалиги, боғдорчилик, 
гулчилик, паррандачилик каби йўналишлар 
белгилангани қайд этилди. Ҳар бир маҳалла-
га салоҳиятли тадбиркорлар бириктирилади, 
зарур маблағлар йўналтирилади.

Ҳар бир туман ва шаҳарга бириктирилган 
вазирлик ва хўжалик бирлашмалари, банк-
лар ҳамда сектор раҳбарлари “маҳаллабай” 
ишлаш асосида, аҳоли муаммоларини ҳал 
этиш ва тадбиркорликни ривожлантириш 
учун шахсан масъул бўлади. Бу ишлардан 
пировард мақсад — аҳоли бандлиги ва да-
ромадини ошириб, вилоятда камбағалликни 
йўқотишга эришишдир.

Ҳозирги кунда вилоятдаги маҳаллаларнинг 
аксарияти “ўсиш нуқта”ларини аниқлаб олган 
бўлишига қарамай, 100 та маҳалла ҳалигача 
ўз ихтисослашув йўлини топмаган. Шу боис, 
ушбу маҳаллаларни ривожлантиришга ви-
лоят ҳокимлиги ва иқтисодий комплекс масъ-
ул бўлади.

Давлатимиз раҳбари Избоскан туманида 
ўзи билан учрашган Умидахон Усмонова ўз 
хонадонида етарли шароит йўқлигига қара-
масдан, ҳаттоки уйининг меҳмонхонасида пар-
ранда боқиб, аҳолига тарқатиб келаётганини 
алоҳида таъкидлади. У бугунгача 23 минг бош 
хонаки товуқ тарқатган.

— Бу тадбиркор ва шижоатли аёлнинг Ур-
ганжи маҳалласида қилган ишлари менга жуда 
маъқул бўлди. Шунинг учун, “Микрокредит-
банк” бу тадбиркор синглимизга 5 миллиард 
сўм миқдорида фоизсиз кредит ажратади. Яна 
бир алоҳида совғамиз бор — ҳозир сизларнинг 
кўз олдингизда Умидахон синглимга “Меҳнат 
шуҳрати” ордени топшираман, — деди Шавкат 
Мирзиёев.

Йиғилишда Умидахон Усмоновани “Меҳнат 
шуҳрати” ордени билан тақдирлаш тўғрисидаги 
Президент фармони ўқиб эшиттирилди.

Давлатимиз раҳбари фидойи аёлга юксак 
мукофотни тантанали топширди. Йиғилганлар 
Президентимизнинг ушбу ташаббусини гулду-
рос қарсаклар билан олқишлади.

Жорий йилда вилоятда ўрта ва кичик бизнесни 
қўллаб-қувватлаш ҳамда инвестиция лойиҳалари-
ни молиялаштириш учун Тикланиш ва тараққиёт 
жамғармасидан қўшимча равишда 100 миллион 
доллар ажратилиши маълум қилинди.

2021-2022 йилларда вилоятда умумий қий-
мати қарийб 20 триллион сўм бўлган 584 та ин-
вестиция лойиҳаси амалга оширилиб, 60 минг-
та янги иш ўрни яратилади. Бунда тўқимачилик, 
қурилиш материаллари, электр техникаси, 
чарм-пойабзал, озиқ-овқат ва фармацевтика 
соҳалари “драйвер” бўлади.

Бу йилнинг ўзида Асака туманидаги “Асака 
текстиль” ҳамда Жалақудуқ туманидаги “Зум-
рад текстиль” корхоналарида янги қувватлар, 
Хўжаобод туманида цемент заводи ва қурилиш 
материаллари кластери, “Андижон-фарм” эр-
кин иқтисодий зонасида шприц корхонаси ишга 
туширилади.

Қишлоқ хўжалигидаги вазифалар ҳам кўр-
сатиб ўтилди. Ғалладан бўшайдиган 70 минг 
гектар майдонни иккиламчи ижарага бериш ор-
қали 220 минг ишсиз аҳоли бандлигини таъмин-
лаш мумкин.

Йиғилишда вилоят аҳолисининг турмуш ша-
роитларини яхшилаш, ижтимоий инфратузил-
мани ривожлантириш масалаларига алоҳида 
эътибор қаратилди.

Шерзод ШЕРМАТОВ,
Ўзбекистон Республикаси 
халқ таълими вазири

Мактабларда ташкил этилган 36,5 минг 
тўгарак ва 215 та “Баркамол авлод” 
болалар мактабида 170 минг ўқувчи 
 шуғулланмоқда.

Умуман олганда, сўнгги йиллар 
Ўзбекистон тарихида илк бор халқ 
таълими соҳасида амалга оширилган 
кўплаб ташаббуслар билан боғлиқ бўл-
моқда:

— Президентимиз мамлакатимиздаги 
барча устоз ва мураббийларни касб бай-
рами билан, шунингдек, барча мактаб 
битирувчиларини шахсан табриклади;

— иқтидорли болалар учун 
 Президент мактаблари ташкил қилинди;

— халқаро фан олимпиадаларининг 
ғолиблари 110 млн. сўмгача миқдорда 
пул мукофотлари билан тақдирлана 
бошлади;

— турли вилоятларда республика 
олимпиадалари ўтказилди, шунингдек, 
хусусий шериклар ҳомийлигида олим-
пиадалар ташкил қилинди;

— бутун мамлакат бўйлаб трансля-
ция қилинадиган 3 та бепул таълим те-
левизион канали ишга туширилди;

— нодавлат таълим ташкилотларига 
давлат намунасидаги аттестатлар бе-
риш, шунингдек, ўқитувчилар малака-
сини ошириш билан шуғулланиш ҳуқу-
қи берилди;

— Ўзбекистон халқаро таълим сифа-
ти тадқиқотларида иштирок этиш учун 
ариза берди, PIRLS тадқиқотларини ва 
PISA синов тадқиқотларини ўтказди;

— чет тили ўқитувчилари ўқув жа-
раёнида харид қилиш харажатлари 
бюджет ҳисобидан қопланадиган муқо-
бил дарсликлар ва услублардан фой-
даланиш ҳуқуқига эга бўлди;

Ҳар қандай тараққиёт сифатли таъ-
лимни таъминламасдан амалга оши-
рилмайди, бунинг замирида ҳурмат ва 
эътиборга лойиқ педагогларнинг оғир 
ва машаққатли меҳнати ётади.

Андижонда туғилиб ўсган оддий 
аёлман. 15 йил молия соҳасида меҳ-
нат қилдим. Сўнгги йилларда мамла-
катимизда оилавий тадбиркорликни 
ривожлантириш, хотин-қизларни қўл-
лаб-қувватлаш борасида олиб бори-
лаётган ислоҳотларни кўриб, мен ҳам 
ана шу имкониятлардан фойдаланиш-
га қарор қилдим. 2020 йил коронави-
рус пандемияси пайтида хонадони-
мизда 4 минг бош қора зотдор товуқни 
парваришлашни бошладим. 

ДИЛ ИЗҲОРИ

Жорий йил 17-18 июнь саналари ҳаётимда унутилмас кунлар бўлди. Президентимизнинг Андижон 
вилоятига ташрифи чоғида Избоскан туманидаги Урганжи маҳалласи вакиллари билан учрашувида, 
вилоят фаоллари билан ўтказган йиғилишида иштирок этишга мушарраф бўлдим.

Умида УСМОНОВА,
тадбиркор, “Меҳнат шуҳрати” 
ордени соҳибаси 

Вилоятда улкан бунёдкорлик ва 
ободонлаштириш ишлари олиб 
борилмоқда. Жорий йилда 271 та кўп 
қаватли, шунингдек, ипотека асосида 
2 минг 500 та якка тартибдаги уйлар 
қурилмоқда. Шулардан 2 минг 710 та 
хонадонга субсидия ажратилади.

Бу йил 460 километр ичимлик суви, 1 минг 147 
километр электр узатиш тармоқлари қурилиши ва 
таъмирланиши қайд этилди.

Таълим, тиббиёт соҳаларида ҳам хайрли ишлар 
кўп. Бу йил 30 та мактаб таъмирланади. Математи-
ка, кимё-биология, информатика ва ахборот техно-
логияларига ихтисослашган 13 та мактаб фаолия-
ти ташкил этилади.

4 та оилавий поликлиника ва 9 та оилавий ши-
фокорлик пункти ташкил этиш бўйича топшириқ 
берилди. Вилоятда 1 миллион 500 минг аҳолини 
тиббий кўрикдан ўтказиш, жумладан, 300 мингдан 
ортиқ аёлларни маммографик ва ультратовуш тек-
ширувларидан ўтказиш муҳимлиги таъкидланди.

Мураккаб операцияларга муҳтож, эҳтиёжманд 
аҳолига ёрдам бериш бўйича вилоятда махсус 
жамғарма ташкил этиш ташаббуси билдирилди.

Ёшлар ва аёллар муаммоларини тизимли ҳал 
қилиш, уларни касбга ўргатиш ва иш билан таъмин-
лаш масалаларига ҳам тўхталиб ўтилди.

Йиғилишда Бош вазир ўринбосарлари, вазир-
лар, ҳоким ва сектор раҳбарлари ҳисобот берди. 
Шаҳар ва туман студияларидаги аҳоли билан очиқ 
мулоқот бўлди.

Давлатимиз раҳбари йиғилишдан сўнг Андижон 
шаҳридаги бунёдкорлик ишлари ва янги лойиҳа 
тақдимоти билан танишди.

Дастлаб Бобур номидаги Андижон вилояти ах-
борот-кутубхона марказига борилди.

Бу бино 1965 йилда қурилган бўлиб, охирги 
йилларда эскириб, яроқсиз ҳолга келиб қолганди. 
Жорий йилда реконструкция қилиниб, мукаммал 
таъмирланди. Китоблар сақланадиган ертўла ва 
махсус хоналарнинг ости бетонланди. Уч қаватли 
бино замонавий қиёфа ва шароитга эга бўлди. Ку-
тубхона 872 минг нусхадан ортиқ китоб фондига 
эга.

Президентимиз марказда яратилган шароитлар 
билан танишди.

— Бу жой Андижон вилоятининг 
маънавият маркази бўлиши керак. 
Фарзандларимизни ўқитиш — 
келажакка инвестиция. Шунинг учун 
бу ерга ёшларни кўпроқ жалб этиш, 
натижадорликни ошириш керак, — 
деди Шавкат Мирзиёев.

Кутубхона фондини бойитиш учун маблағ ажра-
тиш, уни мактаб ва олий ўқув юртлари билан сама-
рали боғлаш, бу ерда Андижон тарихи, Бобур, Чўл-
пон, Муҳаммад Юсуф каби шоирлар ижоди бўйича 
танловлар ўтказиш зарурлиги таъкидланди.

Ахборот-кутубхона марказида 
68 нафар ходим ва мутахассис меҳнат 
қилмоқда. Президентимиз уларни 
маҳаллий бюджет ҳисобидан қўшимча 
рағбатлантириш бўйича топшириқ 
берди.

Шавкат Мирзиёев Андижон шаҳрининг Бобур 
кўчасида қуриладиган кўприк лойиҳаси билан та-
нишди.

Бу иншоот Самарқанд тажрибаси асосида, мо-
нолит услубида қурилиши режалаштирилган. У 
Марказий темир йўл вокзали устидан ўтади ва ша-
ҳарнинг икки қисмини боғлайди. Кўприк узунлиги 
қарийб 700 метр бўлиши ҳисоб-китоб қилинмоқда.

Унинг қурилиши натижасида масофа 5 кило-
метрга, вақт сарфи эса 25 фоизга қисқариб, Анди-
жон аҳлининг неча йиллик орзу-ниятлари амалга 
ошади.

Давлатимиз раҳбари лойиҳани маъқуллаб, те-
гишли маблағ ажратиш бўйича мутасаддиларга 
кўрсатма берди.

Президентимиз Андижон туманидаги “Андижон 
гуллар боғи”ни бориб кўрди.

Ҳисоб-китобларга кўра, 10 сотих ерга экилган 
орхидея гули 850 миллион сўмгача, лилия 450 мил-
лион сўмгача, пион 320 миллион сўмгача даромад 
олиш имконини беради.

Шу боис, Андижон туманидаги “Андижон гуллар 
боғи” корхонасини кластерга айлантириб, 30 гектар 
ерда гул ва манзарали кўчатлар етиштириладиган 
боғ барпо этиш, Шаҳрихон туманидаги касб-ҳунар-
га ўқитиш марказида Гулчилик мактаби очиш бўйи-
ча топшириқ берилди. Бу йўналишда иссиқхоналар 
ташкил этиш, томорқаларда гул етиштиришни қўл-
лаб-қувватлаш зарурлиги таъкидланди.

— Бу ҳам гўзаллик, ҳам даромад, 
ҳам маърифат, — деди Шавкат 
Мирзиёев. — Бундай боғларни ҳар 
бир туманда ташкил этиб, аёлларга 
гул етиштиришни ўргатиш керак. Бу 
орқали “Аёллар дафтари”га кирган 
хотин-қизларни ишли, даромадли 
қилиш мумкин.

Шу билан Ўзбекистон Республикаси Президенти-
нинг Андижон вилоятига ташрифи якунланди.

Матназар ЭЛМУРОДОВ,
Зиёдулла ЖОНИБЕКОВ,

Фахриддин УБАЙДУЛЛАЕВ,
ЎзА мухбирлари

АНДИЖОННИНГ ЯНГИ “ªСИШ НУ¯ТАЛАРИ”, 
А²ОЛИ ²АЁТИНИ ЯХШИЛАШ БªЙИЧА АСОСИЙ ЙªНАЛИШ ВА 

ВАЗИФАЛАР БЕЛГИЛАНДИ

²АЁТДАН РОЗИ БªЛИБ 
ЯШАШ СУРУРИ

МУНОСАБАТ

Бошланиши 1-бетда

Бошланиши 1-бетда

Ўзбекистон  Республикаси Президенти 
Матбуот хизмати суратлари.

Одинахон ОТАХОНОВА,
Олий Мажлис Қонунчилик
палатаси депутати

Давлатимиз раҳбарининг 
ҳудудлардаги ўзгаришлар, 
аҳоли ҳаёти билан яқиндан 
танишиш, истиқболдаги 
режаларни белгилаш 
мақсадида вилоятларга 
ташрифи яхши анъанага 
айланди. Ҳар галги ташриф 
ўша ҳудуддаги катта ўзгариш, 
бунёдкорликларга йўл очиб 
бермоқда.  Мамлакатимиз 
раҳбари қаерга бормасин, 
ким билан учрашмасин, 
ўзаро мулоқотлар чоғида 
халқимизга бўлган чексиз 
меҳр-муҳаббатини намоён 
қилади.

Президентимизнинг шу йил  
17-18 июнь кунлари Андижон ви-
лоятига сафари ҳам ана шундай 
руҳда ўтди. Учрашувлар жараё-
нида эл дардини тинглаш билан 
бирга, бун ёдкорлик, юртимиз та-
раққиётига хизмат қилувчи бошқа 
соҳалар борасида истиқболли так-
лифлар ўртага ташланди. Айниқса, 
Избоскан туманидаги “Рустамжон 
Замин ривожи” фермер хўжалиги 
даласига ташриф унутилмас бўл-
ди. Вилоят фермерлари, ёшлар 
вакиллари орасида ўтириб, уч-
рашувда бевосита иштирок этар 
эканман, одамлар юз-кўзида сами-
мий қувонч, эртанги кунига ишонч, 
яратилган шароитлар учун миннат-
дорлик туйғуларини кўрдим.

Очиғи, жуда кўп дилкаш, сами-
мий суҳбатлар гувоҳи бўлганман. 
Лекин Президентимиз билан бў-
либ ўтган учрашув бир умр ёдим-
да қолади. Боиси, давлатимиз 
раҳбарининг ҳар бир гапи аҳоли 
фаровонлиги, халқ манфаатини 
таъминлашга қаратилган. Айниқса, 
“Андижонга келишимдан мақсад 
одамлар ислоҳотларнинг фойда-
сини сезяптими, рўзғорида ўзгариш 
бўлдими, халқни рози қилиш учун 
яна нималар қилиш керак, деган 
саволларга жавоб топиш”, деган 
сўзлари минг-минглаб қалбларда 
эртанги кунга умид ва ишончни 
янада мустаҳкамлади.

Қишлоқларда саноатни ривож-
лантириш, тадбиркорликни қўл-
лаб-қувватлаш, хонадонларда 
паррандачилик, томорқачиликни 

Тўғриси, ишга киришганимизда пар-
ранда боқиш учун етарли шароитимиз 
йўқ эди, ҳатто меҳмонхонамиздан ҳам 
фойдаланишга тўғри келган. Уй шарои-
тида уларнинг сонини ҳозирги кунгача 
20 мингтадан оширишга эришдик.  

Аслида халқимиз “етти хазинанинг 
бири” деб билган паррандани парва-
ришлаш кони фойда. Ахир товуғи бор 
хонадонда гўшт, тухум муаммоси бўл-
майди. Аксинча, эҳтиёждан ортиғини 
сотиб, даромад ҳам топиш мумкин. Пар-
ҳез маҳсулот тановул қилган кишининг 
саломатлиги ҳам мустаҳкамланиб бора-
веради.

Мутахассисларнинг айтишича, битта 
товуқ йилига 250-300 тагача тухум қўя-
ди. Ўртача 275 та тухум олинган тақдир-
да, унинг ҳар бирини 750 сўмдан сот-
сангиз, 206 минг 250 сўм бўлади. Демак,  
50 та товуқ парваришлаган хонадон йи-
лига 10 миллион 312 минг сўм атрофида 
даромад қилади.

Избоскан тумани “Урганжи” маҳалла 
фуқаролар йиғини раиси Нафосатхон 
опа фаолиятимдан хабар топиб, мени 
Қўрғонтепага излаб келди. Ишимни ма-
ҳалладаги хотин-қизларга ҳам ўргати-
шимни сўради. “Опажон, мен сизнинг 
тажрибангизни ўрганмоқчиман. Уни Ур-
ганжи маҳалласида қўлламоқчиман. Қўр-
ғонтепа аёллари қилган ишни Урганжи 
аёллари қила олмайдими?”, деганида 
хурсанд бўлиб, уларга ёрдам беришга 
киришдим. Ҳозирги кунда маҳаллада 
аёлларга паррандачилик йўналишида 
маслаҳат бериб келяпман. Ҳозир ҳамкор-
ликда ишлаяпмиз. 150 та хонадонга 80-
90 фоиз тухумга кирган товуқларимдан 
50 тадан тарқатдик. Кўплари маҳалла 
томонидан субсидия асосида берилди. 

МЕ²НАТ ¯ИЛГАН ЭЛДА
ЭЪЗОЗ ТОПАДИ

ДИЛ ИЗҲОРИ

кенгайтириш масаласига тўхта-
либ, томорқа хўжаликларидан 
самарали фойдаланиш бўйича 
йўл-йўриқлар, зарур тавсиялар 
берди.

Самимий мулоқотлар давомида 
Президентимиз меҳр кўзда экани-
ни қайд этиб: “Шундай ташрифлар 
баҳона сиз каби қалби шижоатга 
тўла инсонлар билан кўришиш 
менга қувонч бағишлайди”, деди. 
Энг асосий мақсад —  ислоҳот-
ларни ҳар бир инсон ҳис қилиши, 
хонадонбай юриб тажриба орт-
тирилгани, энди бу ишларни янги 
мазмун-моҳият билан бойитиш за-
рурлигини таъкидлади. 

Мамлакатимизда ишлайман, 
оиламга, эл-юртга наф келтира-
ман, деганга барча шароит бор. 
Андижонда ҳам ҳар бир инсоннинг 
меҳнат қилиши учун зарур имко-
ниятлар яратилган. Айниқса, “Те-
мир дафтар”, “Аёллар дафтари”га 
киритилган хотин-қизларга кенг им-
тиёзлар берилиши ишсиз, даромад 
манбаига эга бўлмаган аёлларга ўз 
ҳаёт йўлини топиб олишига кўмак-
лашмоқда. 

Давлатимиз раҳбари айтга-
нидек, аёлларга шароит яратиб 
берилса, улар хонадонига нур ки-
ради, барака, шукроналик кира-
ди. Уларнинг йўналишлар бўйича 
ўқитилиб, доимий иш билан таъ-
минланиши келажагига ишонч уй-
ғотади, оиласига доимий даромад 
келтиради. Ҳаётдан рози бўлиб 
яшаш сурури эса янгиликка, яра-
тувчанликка ундайди.  

Айрим оилаларга ёрдам сифатида бепул 
топширдим. Маҳалладаги хотин-қизлар 
бундан жуда мамнун. 

Бу борада қилаётган  меҳнатларимиз 
Юртбошимизга маъқул келди.  Суҳбат 
чоғида оддий ўзбек аёли ўз хонадонида 
шундай ишларни амалга ошираётгани  
яна бир карра ислоҳотларнинг амалий-
лигини кўрсатади, деганларида эзгу 
ишга ҳисса қўшаётганимиздан ниҳоятда 
қувондим.

Кеча Андижон шаҳрида бўлиб ўтган 
фаоллар йиғилишида Президентимиз-
нинг ўзлари менга “Меҳнат шуҳрати” 
орденини тоширди. Камтарин ишлари-
мизнинг шунчалик юксак баҳоланиши 
юртимизда аёлларга бўлган ҳурмат-
эҳтиромни, улар меҳнатининг нечоғлиқ 
эъзозланишини амалда  намоён этди. 
Бу, ўз навбатида, янада самарали иш-
лашга бўлган интилиш, ғайратимизни 
оширади. 

Айни пайтда Қўштепа маҳалла гуза-
рида тикувчилик корхонаси қуряпмиз. 
Унда 50 нафар ишсиз хотин-қизни тикув-
чиликка жалб қилиб, доимий даромад 

билан таъминлашни мақсад қилганмиз.
Уйимизда, ҳатто  яшайдиган хона-

ларда ҳам парранда боқаётганимизни 
кўрган вилоятимиз ҳокими шарт-шароит 
яратиш мақсадида Хонобод шаҳри ёни-
дан 1 гектар ер ажратилишга кўмак бер-
ганди.  Бу ер  аҳоли яшаш жойидан сал 
нарида бўлгани боис, бизга ҳам жуда 
маъқул келди. 

Президентимиз томонидан мазкур 
лойиҳани амалга ошириш учун  “Мик-
рокредитбанк”ка 5 миллиард сўм миқ-
дорида фоизсиз кредит ажратиш бўйича 
топшириқ бергани жуда катта молиявий 
кўмак бўлади. Бу ишончни амалий иш-
лар билан,  албатта, оқлаймиз. Тез ора-
да паррандачилик корхонасини барпо 
этиб, яна камида 100 та иш ўрни ярата-
миз. Унда иқлим шароитимизга мослаш-
ган зотдор ва маҳсулдор қора товуқлар-
ни парваришлаймиз. 

Парранда учун зарур бўлган ем-озу-
қаларни  ҳам шу ерда етиштиришни, 
хориждан уни қайта ишловчи замона-
вий технологиялар келтиришни мақсад 
қилганмиз.   

Андижонга келишимиздан мақсад — одамларнинг дардини таҳлил қилиб, аниқ режаларни белгилаш, аҳоли жон бошига даромадни ошириш, 
маҳаллаларда шароитни яхшилаш. Ҳамма натижаларга танқидий қарашимиз керак. Андижоннинг бирини икки қилиш учун яна қандай  

“ўсиш нуқталари” бор, одамларни қийнаётган нима муаммолар бор, деб савол қўйиб, уларга чора топиш зарур.

Шавкат МИРЗИЁЕВ,
Ўзбекистон Республикаси Президенти

— IELTS, TOEFL ва бошқа халқаро ти-
зимлар бўйича тилни билиш даражасини 
текшириш учун имтиҳонлар топшириш 
билан боғлиқ харажатларни қоплаш ме-
ханизми жорий этилди.

Ислоҳотларнинг яна бир муҳим бос-
қичи қоғозбозлик ва бюрократиянинг қис-
қартирилиши бўлди. Жумладан, педагог 
томонидан тўлдириладиган ҳужжатлар 
сони 7 тадан 1 тага (баҳолаш журнали), 
синф раҳбарлари тўлдирадиган ҳужжат-
лар сони 10 тадан 2 тага, психологлар 
тўлдирадиган ҳужжатлар сони 27 тадан 
8 тага қисқартирилди. Шу билан бирга, 
такрорланиш ва қоғоз билан ишлашни 
бартараф этишга қаратилган маълумот-
лар базасини фаол рақамлаштириш ва 
синхронлаштириш ишлари бошланди.

Ҳозирги кунда юртимизда 10 008 та 
давлат умумтаълим ва 189 та нодавлат 
таълим мактаби бор. 2020 йилда 56 та 
– математика, 28 та – кимё ва биология, 
14 та ахборот технологиялари чуқур ўқи-
тиладиган ихтисослашган мактаб очилди. 
2021 йилнинг сентябрь ойида ўқувчилар 
учун физика бўйича 14 та ва чет тиллар 
бўйича 207 та шундай мактаб иш бош-
лайди.

Иқтидорли ўқувчиларимиз халқаро 
олимпиадаларда иштирок этиб, 4 та ол-
тин, 18 та кумуш ва 30 та бронза медални 
қўлга киритди.

Давлатимиз раҳбари ёшларга муро-
жаат қилиб: “Ҳеч қачон унутманг, сизлар 
инсон ҳар томонлама эркин, озод ва фа-
ровон яшайдиган янги Ўзбекистон, янги 
Ренессанс бунёдкорисизлар”, дегани-
ни алоҳида таъкидлаш ўринлидир.

Мамлакат Президентининг ушбу тари-
хий мурожаати битирувчилар томонидан 
мамнуният билан қабул қилиниб, улар 
катта ҳаётга янада ишонч билан қадам 
қўйишмоқда.

2016 йилдан буён таълим тизимини 
ислоҳ қилиш мақсадида Президентимиз 
ва ҳукуматнинг таълим жараёни узлук-
сизлигини таъминлаш, таълим сифати-
ни ошириш, таълим муассасаларининг 

моддий-техник базасини мустаҳкамлаш, 
жамиятда ўқитувчи мавқеини юксалти-
риш ва уларнинг ижтимоий ҳимоясини 
кучайтиришга қаратилган 76 та норма-
тив-ҳуқуқий ҳужжат қабул қилинди. Шу 
жумладан, Президентимизнинг 2019 йил 
29 апрелдаги “Ўзбекистон Республикаси 
Халқ таълими тизимини 2030 йилгача ри-
вожлантириш концепциясини тасдиқлаш 
тўғрисида”ги фармони узоқ муддатли ис-
тиқболда мактаб таълимини юксалтириш 
йўналишини белгилаб берди.

Мазкур ҳужжатларнинг ўз вақтида ва 
сифатли бажарилиши натижасида халқ 
таълими тизими босқичма-босқич ислоҳ 
қилинмоқда.

Ислоҳотларнинг самарадорлиги ва 
барча жойда бирдек амалга ошири-
лишига ижро интизомини назорат 

қилишнинг тизимли механизмлари 
мавжуд бўлгандагина эришиш мумкин. 
Ушбу механизмлар Президентимизнинг 
2021 йил 10 февралдаги “Қонунчилик 
ҳужжатлари ижросини самарали таш-
кил этишда давлат бошқаруви органла-
ри ва маҳаллий ижро этувчи ҳокимият 
органлари раҳбарларининг шахсий 
жавобгарлигини кучайтиришга доир қў-
шимча чора-тадбирлар тўғрисида”ги 
фармони, шунингдек, 2021 йил 31 май-
даги “Ijro.gov.uz” ижро интизоми идора-
лараро ягона электрон тизими самара-
ли фаолият кўрсатишини таъминлашга 
қаратилган қўшимча чора-тадбирлар 
тўғрисида”ги қарорига мувофиқ тако-
миллаштирилган. 

Мазкур ҳужжатларга мувофиқ, Ўзбе-
кистон Президентининг фармонлари, 
қарорлари, фармойишлари ва топшириқ-
лари ижросини назорат қилиш ва ҳисоб-
дорлигини ташкил этишнинг янги тарти-
би тасдиқланди. Хусусан:

“Ijro.gov.uz” ижро интизоми идора-

лараро ягона электрон тизими  орқали 
Ўзбекистон Республикаси Президенти 
топшириқларининг бажарилишини мо-
ниторинг қилишнинг янги вақтинча пара-
метрлари белгиланди;

топшириқлар ижросини мониторинг 
қилиш занжирига Aдлия вазирлиги кири-
тилган бўлиб, вазирлик марказий аппара-
ти тузилмасида Президент ҳужжатлари 
ва топшириқлари ижросини назорат қи-
лиш бошқармаси ташкил этилди;

2021 йил 1 апрелдан бошлаб рес-
публика даражасидаги барча давлат 
органлари ҳамда Қорақалпоғистон 
Республикаси Вазирлар Кенгаши, ви-
лоятлар ва Тошкент шаҳар ҳокимлик-
ларининг ижро интизомига масъул бў-
линмалари раҳбарларини лавозимга 
тайинлаш ва лавозимдан озод этиш 

масалалари мажбурий тартибда Ўз-
бекистон Президенти Администрация-
сининг Ижро интизомини таъминлаш 
шўъбаси билан келишилади; 

2021 йилнинг 1 майидан барча дав-
лат органлари ва ташкилотлари ҳамда 
маҳаллий давлат ҳокимияти органларида 
ижрони назорат қилиш, назорат картоте-
каларини юритиш ва ҳисоботларни шакл-
лантириш фақат “Ijro.gov.uz” тизимида 
амалга оширилади.

Шу билан бирга, барча давлат органла-
ри раҳбарларининг Президент топшириқ-
ларининг сўзсиз, ўз вақтида ва самарали 
ижро этилиши учун шахсий жавобгарлиги 
белгилаб берилди, бунда ижро интизоми-
ни мустаҳкамлашнинг қуйидаги устувор 
вазифаларига эътибор қаратилди:

биринчиси, НҲҲ лойиҳаларини тай-
ёрлаш бўйича шахсий назоратни ташкил 
этиш, тегишли экспертизаларни ўтказиш, 
шунингдек, ваколатли органларда ўз вақ-
тида келишиш;

иккинчиси, қабул қилинаётган қонун-
чилик ҳужжатларини бевосита ижрочи-
ларга тезкор етказиш, жумладан, кенг 
жамоатчилик ва аҳолига эришилаётган 
натижалар ва белгиланган мақсадларни 
тушунтириш бўйича комплекс чоралар 
кўриш;

учинчиси, қонунчилик ҳужжатлари ва 
топшириқлар ижросини шахсан назорат 
қилиш, жойлардаги ишларнинг ҳақиқий 
ҳолатини доимий танқидий ўрганиб, бунда 
зарур куч ва маблағларни сафарбар этиш;

тўртинчиси, соҳанинг барча ходимла-
ри томонидан оммавий ахборот восита-
ларида ўз фикрини билдириш амалиёти-
ни оммалаштириш, амалга оширилаётган 
ислоҳотларнинг мазмун-моҳиятини ту-
шунтириш учун маҳалла ва мактабларда 
учрашувлар ўтказиш.

Шу муносабат билан, белгиланган ва-
зифаларнинг аҳамиятини инобатга олган 
ҳолда, Халқ таълими вазирлиги томо-
нидан жорий йил февраль ойида халқ 
таълими ҳудудий бўлинмалари раҳбар-
лари иштирокидаги ҳайъат йиғилишида 
Ўзбекистон Президентининг 2021 йил 10 
февралдаги фармонининг асосий жиҳат-
лари муҳокама қилинди, шунингдек, уни 
амалга ошириш бўйича ҳаракатлар режа-
си тасдиқланди.

Шунингдек, вазирлик ва идораларнинг 
масъул ходимларига Ўзбекистон Прези-
дентининг топшириқлари ижросини мони-
торинг қилиш жараёнидаги ўзгаришларни 
етказишда ҳукуматнинг мувофиқлашти-
рувчи ролини қайд этиш лозим. 

Жорий йил март ва июнь ойларида Ва-
зирлар Маҳкамаси, Aдлия вазирлиги ва 

Ҳисоб палатасининг масъул ходимлари 
иштирокида қабул қилинган ҳужжатлар-
нинг асосий механизмини тушунтириш 
бўйича ташкил қилинган семинарлар бун-
га мисол бўла олади.

Халқ таълими вазирлиги олдида тур-
ган катта ҳажмдаги вазифаларни ҳисобга 
олган ҳолда, уларни ўз вақтида ва тўлиқ 
ҳал этиш учун ижро интизомини таъмин-
лашга тизимли ёндашув жорий этилди.

Хусусан, вазирнинг ҳар бир ўринбоса-
ри ўз олдига қўйилган вазифаларга эри-
шиш учун етарли ваколатларга, ресурс-
ларга эга ва шахсан жавоб беради.

Бунда вазирлик тузилмасида вазир-
нинг биринчи ўринбосари раҳбарлигида 
белгиланган вазифаларни тўлиқ амалга 
ошириш ва мақсадли кўрсаткичларга эри-
шиш бўйича доимий фаолият юритувчи 
штаб ташкил этилди.

Стратегик таҳлил бошқармаси асо-
сий мақсадли йўналишларга, шу жумла-
дан, вазирлар ўринбосарларининг ҳар 
бир йўналиши бўйича эришилишини 
доимий таҳлил қилиб боради ва таш-
қи омиллар ўзгарганда огоҳлантириш 
чораларини қабул қилиш бўйича так-
лифлар киритади. Хусусан, давлатимиз 
раҳбарининг ҳудудларга ташрифлари, 
шунингдек, Президентимиз раҳбарли-
гидаги мажлислар учун материаллар 
тайёрлаш давомида белгиланган янги 
ва устувор вазифалардан келиб чиққан 
ҳолда, масалаларни ҳал этиш бўйича 
таклифлар ишлаб чиқилади.

Зарур ҳолларда мажлислар баённома-
лари лойиҳаларига қўшимча таклифлар 
киритилади, бу эса, мамлакатимиз раҳ-
барияти томонидан халқ таълими соҳаси 
олдига қўйилган вазифаларни тўлиқ ва 
сифатли ҳал этишга ёрдам беради.

Ташкилий-назорат бошқармаси элект-
рон ҳужжат алмашинуви тизимидан фой-
даланиб, ҳар бир ижрочи ва вазирнинг 
мутасадди ўринбосари даражасида бар-
ча вазифалар ижросининг назоратини 
амалга оширади.

Тайёрланаётган норматив-ҳуқуқий 
ҳужжатларнинг алоҳида ҳисоби юрити-
лади, чунки уларнинг идоралараро кели-
шуви ва жамоатчилик муҳокамаси учун 
муайян вақт талаб этилади. 

Ҳужжатлар лойиҳаларининг идорала-
раро келишувини жадаллаштириш учун 
тегишли вазирлик ва идоралар билан 
ишлашнинг аниқ тизими жорий этилди: 
ҳужжат лойиҳасининг ҳар бир ижрочиси 
ҳужжат лойиҳасини тегишли вазирлик 
ижрочилари даражасида мувофиқлашти-
ришга ҳаракат қилади.

Зарурат бўлганда келишувни тезлаш-
тириш учун масала вазир ўринбосарлари 

даражасига, зарур ҳолларда эса вазир 
даражасига кўтарилади.

Ўзбекистон Республикаси Президенти-
нинг қарори билан ташкил этилган бюд-
жетдан ташқари манбалар ҳисобидан 
ходимларни қўшимча рағбатлантириш 
имконияти ташаббускор ва масъулиятли 
ходимларни рағбатлантириш, шунингдек, 
вазифаларни амалга ошириш муддатла-
рини бузишга йўл қўйган ходимларга нис-
батан чоралар кўришнинг самарали воси-
тасидир. Вазирнинг ҳар бир ўринбосари 
ҳар бир ходимнинг фаолияти якунлари 
бўйича уларни қўшимча моддий рағбат-
лантириш ёки тегишли чоралар кўриш 
бўйича таклифлар киритади.

Вазирлик марказий аппаратида 
йўлга қўйилган ижро интизоми назора-
тини амалга оширишнинг мазкур меха-
низми вилоят ва туман халқ таълими 
бўлинмаларида вертикал бошқарув 
бўйича жорий этилган, бунда ҳар бир 
бўғиндаги барча раҳбар ва ижрочи-
ларнинг масъулият зоналари тақсим-
ланиб, ҳар бир маҳалла ва мактаб 
қамраб олинган.

Мухтасар айтганда, Президентимиз 
қарори билан яратилган шарт-шароитлар 
вазирлик марказий аппаратининг, жумла-
дан, хорижий олий ўқув юртлари битирув-
чиларидан иборат самарали жамоасини 
шакллантириш, шунингдек, ижро инти-
зомини таъминлаш ишларини сифатли 
ташкил этиш имконини берди.

Шу билан бирга, ушбу тизимни мам-
лакатимизнинг ҳар бир мактабида жо-
рий қилиш борасида ҳали кўп ишлар-
ни амалга ошириш зарур. Бунинг учун 
мактабларни юқори тезликдаги интер-
нет билан таъминлаш ишлари ниҳоя-
сига етказилмоқда, ички компьютер 
тармоқларини яратиш ва замонавий 
компьютер ускуналари билан таъмин-
лаш чоралари кўрилмоқда. 

Бундан ташқари, мактаб ходимла-
рининг компьютер саводхонлигини 
ошириш зарур, бунинг учун молиявий 
ресурслардан ташқари қўшимча вақт 
талаб этилади.

Халқ таълими вазирлиги 6,2 мил-
лион ўқувчи таҳсил олаётган ва 700 
мингдан ортиқ ўқитувчи ва ходим 
меҳнат қилаётган 10 008 та мактабни 
ўз ичига олган энг кўп сонли давлат ту-
зилмаларидан бири сифатида “Халқ 
давлат идораларига эмас, давлат 
органлари халққа хизмат қилади” 
тамойилини аниқ тушуниб, унга юкла-
тилган ҳар бир вазифага юқори масъу-
лият билан ёндашиши керак.

Бунинг учун фуқароларнинг 
мурожаатлари билан ишлашни 
яхшилашга ҳам алоҳида эътибор 
қаратиш лозим.

2020 йилда халқ таълими тизими то-
монидан 23,5 мингта мурожаат кўриб чи-
қилди. Натижада уларнинг:

12,3 мингтаси ижобий ҳал этилди;
162 таси тегишлилиги бўйича бошқа 

давлат органларига юборилди;
11 мингтаси бўйича белгиланган тар-

тибда тушунтиришлар берилди.
Таъкидлаш жоизки, келиб тушаётган 

мурожаатларнинг аксарияти, асосан, ма-
ҳаллий хусусиятга эга бўлиб, бевосита 
жойларда ҳал этилиши мумкин.

Шу боис, жойларда юзага келаётган 
муаммоларни тезкор ҳал этиш учун 
2021 йилда республикамиз бўйлаб са-
йёр қабуллар ўтказилди, уларда:

17 минг киши қабул қилинди;
жисмоний ва юридик шахсларнинг  

5 мингта мурожаати жойида ҳал этилди;
белгиланган тартибда 12 мингта му-

рожаат ҳужжатлаштирилди ва кўриб чи-
қилиши таъминланди.

Aҳолига қулайлик яратиш мақсади-
да вазирликка ижтимоий тармоқларда-
ги расмий каналлар орқали бевосита 
мурожаат қилиш имконияти мавжуд. 

Хусусан, вазирликнинг Facebook тар-
моғидаги расмий саҳифаси (www.
facebook.com/uzedu) мамлакат давлат 
органлари саҳифалари орасида энг кўп 
кўриладиган тармоқлардан биридир. 
Тармоқ фойдаланувчилари реал вақт 
режимида саволлар беришлари ҳамда 
вазирлик раҳбарияти ва тегишли экс-
пертлардан жавоб олишлари учун дол-
зарб мавзулар бўйича очиқ мулоқотлар 
мунтазам ўтказилмоқда.

Шунингдек, жамоатчиликни қизиқтир-
ган маълумотларни бошқа ОАВ, www.
uzedu.uz расмий веб-сайти ва https://t.me/
uzedu телеграм канали орқали ҳам етка-
зиш чоралари кўрилмоқда.

Aҳоли билан узлуксиз мулоқотни 
йўлга қўйиш мақсадида вазирликнинг 
call-маркази (+99871 202-09-09) таш-
кил этилиб, у аҳолида юзага келаётган 
масалаларга тезкор жавоб бериш ҳам-
да таълим сифатини яхшилаш бўйича 
таклифлар олиш механизми сифатида 
хизмат қилмоқда.

Хулоса қилиб айтганда, халқ таълими 
тизимидаги ислоҳотлар барча жойларда 
давом эттирилади, вазирликнинг бутун 
жамоаси халқаро миқёсда эътироф этил-
ган рейтингларда муносиб ўрин эгаллаш 
бўйича белгиланган улкан вазифалар-
ни ўз вақтида ва сифатли амалга оши-
риш учун барча имкониятларини сафар-
бар этади. 

Бунинг учун ҳар бир ўқитувчи ва ота-
она ёш авлодга миллий қадриятлари-
мизни ҳурмат қилиш, шунингдек, яхши 
билим олишга интилиш туйғусини синг-
дириши даркор!

Ўзбекистон Республикаси Президенти 
Администрацияси ҳузуридаги Ахборот ва 
оммавий коммуникациялар агентлигида 
бўлиб ўтган брифингда форумни ўтка-
зишдан асосий мақсад, режалаштирил-
ган тадбирлар, кутилаётган натижалар 
ҳақида ахборот берилди.  

Брифингда Олий Мажлис Қонунчилик 
палатаси Спикерининг биринчи ўринбоса-
ри Акмал Саидов, БМТнинг Ўзбекистонда-
ги доимий координатори Ҳелена Фрейзер, 

БРИФИНГ

Ўзбекистон Республикаси Олий Мажлиси Сенати, Вазирлар 
Маҳкамаси, Иқтисодий тараққиёт ва камбағалликни қисқартириш 
вазирлиги ташкилотчилигида БМТнинг мамлакатимиздаги 
таркибий тузилмалари билан ҳамкорликда шу йил 23-24 июнь 
кунлари Бухоро шаҳрида Барқарор ривожланиш мақсадларига 
эришишда парламентлараро глобал ҳамкорлик масалаларига 
бағишланган халқаро форум ўтказилади. 

Олий Мажлис Сенатининг Хотин-қизлар 
ва гендер тенглик масалалари қўмитаси 
раиси Малика Қодирхонова ва бошқалар  
БРМни мамлакатимизда амалга ошириш 
2017—2021 йилларда Ўзбекистон Респуб-
ликасини ривожлантиришнинг бешта ус-
тувор йўналиши бўйича Ҳаракатлар стра-
тегияси доирасидаги ислоҳотларга тўлиқ 
ҳамоҳанг эканлиги алоҳида қайд этди. 

Таъкидлаш жоизки, БРМ стратегияла-
ри ва ривожланиш дастурлари моҳияти 

Ўзбекистоннинг 2030 йилгача ижтимоий-
иқтисодий ривожланиш концепциясида 
ҳам ўз аксини топган. Ҳозирда 190 дан 
ортиқ стратегик ҳужжатлар, тармоқ ва ҳу-
дудий дастурларга БРМ мақсад ва инди-
каторлари киритилган.

— Ҳукумат ислоҳотлар самарадорли-
гини 23 та ҳужжат, жумладан, БРМнинг 
глобал рейтинги ва индекслар орқали ку-
затиб боради. Ҳозирда Ўзбекистон ушбу 
рейтингда 66-ўринда турибди, — деди 
А.Саидов. — Президентимиз 2021 йил 
январь ойида Олий Мажлисга йўллаган 
Мурожаатномасида БМТнинг Барқарор 
ривожланиш мақсадларига эришишда 
парламент, ҳукумат ва фуқаролик жа-
мияти институтлари ўртасида ўзаро ама-
лий алоқа ўрнатиш, ушбу масала бўйича 
мунтазам равишда парламент ва жа-
моат эшитувларини ўтказиш зарурлиги-
ни таъкидлаган эди. Жорий йил февраль 

ойида барқарор ривожланиш соҳасидаги 
Миллий мақсад ва вазифалар ижросини 
назорат қилиш бўйича Парламент ко-
миссияси тузилди. 

Таъкидланганидек, Ўзбекистон пар-
ламентининг ҳар икки палатаси БРМ ол-
дидаги вазифаларни амалга оширишда 
фаоллик кўрсатмоқда. Бунда фуқаролик 
жамияти, ёшлар ва нодавлат нотижорат 
ташкилотлари ҳам иштирок этаётгани эъ-
тиборлидир.

2020 йил 15 июлда Ўзбекистон БМТ 
Иқтисодий ва ижтимоий кенгаши ҳомий-
лигида бўлиб ўтган олий даражадаги 
форумда миллий барқарор ривожланиш 
мақсадларини амалга оширишда эриши-
лаётган тараққиёт бўйича биринчи ихтиё-
рий миллий шарҳни тайёрлади ва тақдим 
этди.

Мутахассислар фикрича, Бухорода 
ўтказиладиган халқаро форум парла-

ментларга минтақавий ва глобал да-
ражада БРМга эришиш йўлидаги та-
раққиётни режалаштириш, бюджетни 
ишлаб чиқиш ва тасдиқлаш, амалга 
ошириш, мониторинг қилиш бўйича қа-
рорларни аниқлаш йўлида тажриба ал-
машиш имконини беради.

Қайд этилганидек, парламентлар 
саъй-ҳаракатини бирлаштиришга,  улар-
нинг Барқарор ривожланиш мақсадидаги 
ҳамкорлигини мувофиқлаштиришга қара-
тилган Бухоро форуми каби кенг кўламли 
тадбирлар жуда нуфузли ҳисобланади. 
Шу боис, Ўзбекистон ташаббуси халқаро 
ҳамжамият томонидан қизғин қўллаб-қув-
ватланди. 

Халқаро форум БРМнинг самарали 
ижросини таъминлашда парламент-
нинг ролини ошириш, тадбирларни 
молиялаштириш, статистик кўрсаткич-
ларни шакллантириш, дунё парламент-
лари ўртасида халқаро мулоқот ҳамда 
глобал ҳамкорликни ривожлантириш 
каби мақсадларга хизмат қилиши би-
лан аҳамиятлидир.

Форумда парламент аъзолари, ну-
фузли халқаро ва парламентлараро 
ташкилотлар, ёшлар парламентлари, 
фуқаролик жамияти институтлари, 

давлат идоралари вакиллари иштирок 
этиши кутилмоқда. Европа парламен-
ти, Канада, Буюк Британия, Германия, 
Франция, Италия, Испания, Латвия, 
Болгария, Корея Республикаси, Хи-
той, Япония, Индонезия, Малайзия, 
Таиланд, Туркия, Эрон, Озарбайжон, 
Афғонистон, Қирғизистон ва халқаро 
ташкилотлар спикерлари шулар жум-
ласидандир. 

Бухоро форуми дунё парламентлари-
га Президентимиз Шавкат Мирзиёевнинг 
БМТ Бош Ассамблеяси 75-сессиясида 
илгари сурган БМТ Бош Ассамблеяси-
нинг БРМларига эришишда ва инсон ҳу-
қуқларини таъминлашда парламентлар-
нинг ролини ошириш тўғрисидаги махсус 
резолюцияни муҳокама қилиш ва ишлаб 
чиқиш учун ажойиб имконият экани таъ-
кидланди. 

Форум якунлари бўйича Барқарор 
ривожланиш мақсадларига эришишда 
парламентлараро глобал ҳамкорлик тўғ-
рисидаги Бухоро декларацияси қабул қи-
линиши кутилмоқда. 

Лутфулла СУВОНОВ,
“Янги Ўзбекистон” мухбири

Бошланиши 1-бетда

Ҳозирги кунда юртимизда 10 008 та давлат умумтаълим ва 189 та нодавлат таълим мактаби бор. 
2020 йилда 56 та – математика, 28 та – кимё ва биология, 14 та ахборот технологиялари чуқур 
ўқитиладиган ихтисослашган мактаб очилди. 2021 йилнинг сентябрь ойида ўқувчилар учун физика бўйича 14 та 
ва чет тиллар бўйича 207 та шундай мактаб иш бошлайди.

ПРЕЗИДЕНТ ҚАРОРЛАРИ — ҲАЁТДА ВА НАЗОРАТДА

жойларда аҳолига ер майдонлари 3+1 дасту-
ри асосида ажратилмоқда. Бу орқали халқи-
миз, айниқса, “Темир дафтар”, “Аёллар даф-
тари”, “Ёшлар дафтари”га киритилган ишсиз 
фуқаролар, ерга эҳтиёжмандларга такрорий 
экин экиш орқали қўшимча даромад топиш 
имконияти яратиляпти. 

Президентимиз куни кеча Андижон ви-
лоятининг Избоскан туманидаги “Рустамжон 
Замин ривожи” фермер хўжалиги фаолияти 
билан танишар экан, ғалла ҳосилдорлигини 
100 центнерга етказиш чораларини кўриш 
юзасидан тавсиялар берди.

— Шунда фермернинг ҳам, ишчиларининг 
ҳам даромади ошади. Даромади кўпайса, 
фермер илмга эътибор беради, янгича иш-
лашга ўтади, қўни-қўшнисига, ёшларга фой-
даси тегади, — деди давлатимиз раҳбари.

Фермер хўжалигида 55 гектардан зиёд 
ерга буғдой экилиб, унинг ҳар гектаридан 
72 центнердан зиёд ҳосил олиш кутилмоқ-
да. Ғалладан бўшаган майдонлар такрорий 
экин экиш учун 200 кишига ажратиб берил-
моқда. Табиийки, бундан эҳтиёжманд оила-
лар ҳам манфаат кўради. 

Наманганда ҳам бу жараёнлар қизғин, 
кўтаринки руҳ ва уюшқоқлик билан олиб бо-
риляпти. Вилоятда бу йил 1 600 та фермер 
хўжалиги томонидан  67 750 гектар майдонда 
буғдой етиштирилди. Ҳар гектаридан қарийб 
70 центнердан, жами 470 минг тоннадан ор-
тиқ ғалла олиниши режалаштирилган. Ҳо-
силдан бўшаган майдонлар эса пешма-пеш 
ҳайдалиб, такрорий экин экиляпти. Вилоятда 
ҳозиргача ғалласи ўриб олинган 2 500 гектар-
дан ошиқ майдонда дуккакли экинлар, сабза-
вот, шоли, полиз, озуқа уруғлари ва кўчатла-
рини экиш бошлаб юборилди. 

— Ўрим олдидан барча туман раҳбарлари 
иштирокида агросеминарлар ўтказдик. Мута-
хассислар ва қишлоқ хўжалигида узоқ йиллар 
тажрибага эга оқсоқоллар билан етилган буғ-
дойнинг сифати, бошоқларнинг бўлиқлигини 
кўздан кечирдик, — дейди вилоят ҳокими 
Шавкатжон Абдураззоқов. — Мутасаддилар-
га ғаллани нест-нобуд қилмасдан йиғиштириб 
олиш, қолаверса, ҳосилдан бўшаган майдон-
ларни сомон қолдиқларидан тозалаб, зудлик 
билан ҳайдовини ўтказиш ва кузги дуккакли 
экинларни экиш бўйича тавсиялар бердик. 
Бунда ердан самарали фойдаланишга ало-
ҳида аҳамият қаратилди.

Ҳокимликларнинг ахборот хизматлари 
билан боғланиб, бажарилаётган ишлар би-
лан қизиқдик. Тўрақўрғонда бу йил 91 нафар 
фермер 4 880 гектар майдонда ғалла етиш-
тирди, улар 14 110 тонна сара дон етказиб 
беришга аҳд қилган. Ҳосилдан бўшаган 1 080 
гектар ер “Аёллар дафтари” ва “Ёшлар даф-
тари”да турадиганлар, деҳқон хўжаликлари 
аъзолари, сувчи, пиллакор, чопиқчи, хуллас, 
ишсиз ва кам даромадли фуқароларга ажра-
тиляпти. Шу тариқа туманда қарийб 10 минг 
кишининг бандлиги таъминланмоқда. 

“ЭНДИ ШУ ЕРДА ИШЛАБ, ЮРТИМДАН 
БИР ¯АДАМ ²АМ УЗО¯ЛАШМАЙМАН”

Ҳозиргидай супермаркетлар бўлмаган, мева фақат 
мавсумидагина пишадиган пайтлар. 80 дан ошган онасининг 
кўнгли нима тусаганини билган ўғил пойтахтнинг барча 
бозорларини айланиб чиқади. Қиш бўлгани боис, Тошкентдан 
қулупнай тополмаган фарзанд самолётда Москвага бориб, 
қулупнай олиб келади. Бугун эса ана шундай ҳолатга дуч келиб 
қоладиган меҳрибон ўғиллар чет мамлакатга  бориши шарт эмас. 

Мамлакатимиз қишлоқ хўжалигида 
амалга оширилаётган ислоҳотлар, ердан 
унумли фойдаланиш, айниқса, томорқани 
даромад манбаига айлантириш бораси-
даги саъй-ҳаракатлар туфайли энди ўзи-
мизда ҳам турли полиз маҳсулотларини, 
ҳатто қулупнайни ҳам исталган пайтда 
сотиб олиш мумкин. Барча ҳудудларда-
ги аҳоли хонадонларида иссиқхоналар 
ташкил этиш орқали таъминланаётган 
бундай тўкинлик нафақат эҳтиёжимизни 
қондириши, балки иқтисодий самарадор-
ликка олиб келиши билан аҳамиятли. 

Шу маънода, давлатимиз раҳбарининг 
куни кеча Андижон вилояти фаоллари 
билан ўтказган йиғилиши вилоятда бу 
борадаги ишларни янада янги босқичга 
кўтаришга хизмат қилади. Хусусан, Избос-
кан туманининг Урганжи маҳалласидаги 
хонадонларнинг бирига ташрифи чоғида 
 Президентимиз “Энди ҳар бир хонадон-
нинг имкониятидан келиб чиқиб, бизнес-
режа ёзиб берилади. Давлат ташкилот-
лари шароит яратади. Ҳозирги замонга 
муносиб бўлиб, меҳнат қилмасак, нияти-
мизга етолмаймиз. Худонинг ўзи меҳнатга, 
ҳаракатга яраша ажрини беради”, деди. 

Дарҳақиқат, меҳнат қилган элда азиз 
бўлиши баробарида машаққатларининг 
роҳатини албатта кўрар экан. Андижон-
лик Абдуваҳоб ака Худойбердиев ҳам 
ҳалол меҳнатдан роҳат кўраётганлардан. 
Айни пайтда унинг  томорқасида ҳосили 
авжига кирган қулупнайлар  кўпчилик ўй-
лаганидек таъмсиз эмас.  Аслида тансиқ 
меваларни исталган пайтда топа олиш-
нинг ўзи ҳам бир мўъжиза, лекин Абду-
ваҳоб аканинг қулупнайлари қишда ҳам 

“Қўрғонча оқ олтини” фермер хўжали-
гининг 6 гектар майдони ҳам шу атрофда 
яшайдиган аҳолига топширилган. Улар ўша 
куниёқ ерни буғдой илдизларидан тозалашга 
киришиб тупроққа мош уруғини қадади. Ерни 
ҳайдашдан тортиб, уруғ экишгача бўлган жа-
раёнларни фермер беминнат ва холисона ўз 
зиммасига олди.

— Оилада 5 кишимиз. Россияда қурилиш 
соҳасида ишлаб юрардим. Тўғриси, 300-400 
доллар топган билан яқинлардан узоқда бў-
лиш жуда оғир, — дейди “Чусткўприк” маҳал-

ласида яшовчи Тоиржон Усмонжонов. — Би-
рор иш топилса, юртимдан бир қадам ҳам 
йироқлашмайман, деб ният қилардим. Мана, 
биринчилар қаторида 20 сотих ерли бўлдим. 
Мош экдим, бу жойдан 400 килограммгача 
ҳосил олиш мумкин. Бир килограмм мошнинг 
нархи бозорда 14-15 минг сўм. Демак, икки 
ойда 5-6 миллион сўм даромад олишим, яна 
пояси билан чорва молларини боқиб, қўшим-
ча маблағ топишим мумкин.

Тумандаги “Шоҳсултон диёри” фермер 
хўжалиги томонидан 16 та, “Наманган тў-
қимачи” агрокластери томонидан эса 20 та 
эҳтиёжманд оилага рўзғорлари даромади-
ни оширишга кўмаклашиш учун ер берилди. 
Уларнинг мош, ловия, маккажўхори, ерёнғоқ 
экиш ниятлари бор. 

Кичикқўрғончалик Ўткирбек Турғунов ҳам 
энди деҳқончиликка астойдил киришиб, рўз-
ғорини фаровон этмоқчи. У бўш қолди, дегун-
ча далага шошаётганини ерга меҳр бериб, 
сийланмоқчилиги билан изоҳлайди.

Жорий йилда Уйчи туманида 6 425 гектар 
майдонда ғалла етиштирилди. Гектаридан 
63 центнердан ҳосил олиб, 40 878 тонна дон 
хирмони кўтарилади, 18 635 тоннаси давлат-

га сотилади. “Оролобод” фермер хўжалигида 
ғалла ўрим-йиғими тугагач, “Гулистон” МФЙ-
да яшовчи 35 оилага 20 сотихдан ер майдони 
ажратиб берилди.

— Ишсиз эдим, “Аёллар дафтари”да тура-
ман. Уйимга яқин жойдан 20 сотих ер бериш-
ди, деҳқонлардан маслаҳат сўрадим. Мош 
экиб, оилам даромадига ҳисса қўшмоқчиман. 
Айни ишлайдиган шу кунларда фурсатдан 
фойдаланиб қолиш керак. Бизга берилаётган 
имтиёзлардан жуда хурсандман, миннатдор-
лигим чексиз, — дейди Уйчи тумани “Гулис-
тон” маҳалласида яшовчи Феруза Жўраева. 

Мингбулоқ туманида ҳам 2021 йил ғалла 
ҳосилидан бўшаган 9 085 гектар ерни эҳтиёж-
манд ва ишсизларга экин экиш учун бериш 
орқали 35 мингдан ортиқ фуқаронинг мавсу-
мий меҳнат билан бандлигини таъминлаш 
кўзда тутилган. Бугунги кунда  “Истиқбол”, 
“Хоразм” фермер хўжаликларида 100 та ои-
лага 25 сотихдан ер майдони ажратилди. “Оқ-

қум” маҳалласида яшовчи 25 та оилага “Со-
ҳибқирон” фермер хўжалигидан 25 сотихдан 
ер майдони тақсимланди. 

Наманган туманида “Темир дафтар”, “Ёш-
лар дафтари”, “Аёллар дафтари”даги эҳтиёж-
манд 107 нафар оилага “Водий ифтихори” 
фермер хўжалигидан 20 сотихдан экин экиш 
учун ер майдонлари бўлиб берилди. Улар-
нинг бари рўзғорда зарур бўладиган озиқ-
овқат маҳсулотларини етиштиришни мақсад 
қилган. Зеро, маҳсулот қанча кўп етиштирил-
са, бозорларда унинг таннархи арзонлаша-
ди. Бу эса юртдошларимизга янада қулай-
лик яратади. Поп туманининг 3-секторидаги 
“Раис Зийнат” фермер хўжалигида 2021 йил 
ҳосили учун экилган ғалла майдонларидан 
бўшаган экин ер майдонларини ҳудуддаги 50 
нафар эҳтиёжманд фуқарога 0,20 гектардан 
ажратиб берилди. Шу кунларда буғдойдан 
бўшаган майдонларни мақсадли тақсимлаш 
юмушлари давом этяпти.

Айни кунларда республикамизнинг барча 
ҳудудларида ғалла ўрими қизғин паллага кир-
ган. Ғалладан бўшаган ерлардан фойдаланиш 
истагидаги инсонлар ҳам оз эмас. Аммо энди 
бу борадаги тартиб аввалгидек ўзбошимчалик 
билан амалга оширилмайди. Президентимиз-
нинг жорий йил 8 июндаги “Ер муносабатлари-
да тенглик ва шаффофликни таъминлаш, ерга 
бўлган ҳуқуқларни ишончли ҳимоя қилиш ва 
уларни бозор активига айлантириш чора-тад-
бирлари тўғрисида”ги фармонига мувофиқ, 

ёзда ҳам бирдек мазали. Айни кунларда  
унинг хонадонига ташриф буюриб, пуш-
тадан қулупнай териб еган ҳар қандай 
киши меванинг хушбўйлигини эътироф 
этаётгани фикримизнинг исботидир. 

Чиндан ҳам хонадонга киришингиз ҳа-
моно қулупнайнинг ёқимли ҳиди димоқни 
қитиқлайди. Қирғизистондан олиб келин-
ган “Бишкек” қулупнайлари очиқликда 
қор ёққунича, иссиқхонада қишда ҳам пи-
шиб етилиши билан хонадон эгаларини 
ҳайратга солди. Шу кунларда супермар-
кетларда ҳам камёб бўлган бу резавор 
мевани 7 сотих ерда етиштираётган ми-
ришкорлар бозорга ҳар икки кунда 25-30 
кило қулупнай етказиб беряпти.  

Навга ҳам кўп нарса 
боғлиқ экан 

— Дастлаб ўзимизнинг эҳтиёжимиз 
учун томорқамизнинг озроқ ерига қулуп-
най эккан эдик, — дея гап бошлади 71 
ёшли отахон. — Ҳосили яхши бўлди, бо-
ла-чақа билан маза қилиб едик. Одатда, 
қулупнай бир марта пишар эди. Қарасак, 
қайта-қайта мева тугяпти. Қор ёғай деб 
турса ҳам  гуллашдан тўхтамайди. Шунда 
тушундикки, биз ўзимиз билмаган ҳолда 
қулупнайнинг ноёб навини эккан эканмиз.  
Кўчатларни ўзимизга яқин бўлган, “Наму-
на” маҳалла фуқаролар йиғинидан сотиб 
олгандик. Кейин бу навни кўпайтириш 
ҳақида ўйлаб қолдик. Таваккал қилиб, то-
морқага тўлиғича қулупнай экиб юбордик. 
Натижа жуда яхши бўлди, меҳнатлари-
миз бесамар кетмади.

Шу ўринда айтиш керакки, қулупнай-
нинг Жанубий Кореядан келтириладиган 
кўплаб навлари бозоргирлиги, ўзига хос 
мазаси билан ажралиб туради. Абдува-
ҳоб акага шу ва шунга ўхшаш навлардан 
ҳам экишни таклиф қилганлар бўляпти. 
Аммо ўзи танлаган қулупнай нави серҳо-
силлиги, ҳар қандай мавсумда мева туги-
ши билан бошқаларидан устунлик қилди. 

Даромад ҳар икки кунда 
500–600 минг сўм 

Икки кунда бир ҳосил териб олингач, 
Абдуваҳоб ака ўғиллари билан дарҳол 
эгатларга сув тарайди. Узилган қулупнай 
авайлаб сараланиб, салқин жойда саҳар-
гача сақланади. Эрта тонгда бозорга ет-

казилиб, кўтарасига 20-25 мингдан, май-
далари 15 минг сўмдан сотилади. Икки 
куннинг бирида рўзғорга 500-600 минг 
сўм  даромад киради. Ўтган йили қилган 
даромади эвазига уй-жойларини таъ-
мирлаб олган хонадон эгалари бу йилги 
фойдага кенжатой невара — Муҳаммад-
зиёнинг суннат тўйини ўтказмоқчи. Май-
ли-да, ҳозир уй-жойимни таъмирлайман, 
тўй қиламан, деб кредит олаётганлар ҳам 
кўп. Шу маънода, оиланинг ички эҳтиёж-
ларини унинг ўзи қондира олиши тадбир-
корлик аслида. 

Яхши ҳосил астойдил меҳнат 
ва эътибор талаб қилади

Абдуваҳоб акага ҳавас қилган, яхши 
даромад топишни хоҳлаган қўни-қўшни, 

маҳалладошлар ундан қулупнай кўчат-
ларини сотиб олди. Кўчат олаётган ҳар 
бир харидорга ундан мўл ҳосил олиш 
учун алоҳида меҳр кераклиги, агар 
меҳнатига чидамаса, овора бўлмас-
ликни тўғри тушунтиради отахон. Ахир 
кўчатнинг донасини 500 сўмдан сотиб 
олаётган қўни-қўшнилар ҳам сарфлаган 
пулини бемалол қопласин, деб жон куй-
диради-да. Бежиз эмас экан, рўпара-
даги қўшниси Орзихон опанинг келини 
айнан уста қулупнайчилардек меҳнат 
қилаётгани боис, ўзини анча тиклаб 
олди. Кўпчилик қаровини кўнгилдагидек 
қила олмай, тўғрироғи, меҳнатига чидай 
олмай, кўчатларни ўз ҳолига ташлаб 
қўйди. Бундай вазиятда оддий қулупнай 
навлари каби бу нав ҳам мавсумий ҳо-
сил беришдан нарига ўтмайди, албатта. 

Маҳалладошлар билан бир 
оила бўлиб

Маҳалланинг янги сайланган, ёш 
раиси Ўткирбек Режабалиев Абдува-
ҳоб ака ва унинг оиласи, шунинг ор-
тидан маҳалланинг ойнаи жаҳонда 
намуна қилиб кўрсатилганидан ғурур-
ланади. Шундоқ ҳам у меҳнаткаш ои-
лаларни доим ҳурмат қилади. Моддий 
ёрдам сўраб келганларга доимий иш 
таклиф қилар экан, “Моддий ёрдам 
олсангиз, бир марта оласиз, арзима-
ган пул, дарров тамом бўлади. Агар 
бизда жамоатчилик асосида ишла-
сангиз, ҳар ой маош оласиз-ку”, дея  
узоқни ўйлайди. Шундай фидойили-
ги, жонкуярлиги сабаб ҳокимиятда-
гиларнинг ҳам эътиборини қозонган. 
Тадбиркор, бирни икки қиладиган хо-
надонларни бошқа оилаларга ибрат 
қилишдан  асло чарчамайди. Ўзига 
қўйиб беришса, маҳалладаги 5-10 та 
хонадонни қулупнайчиликка ихтисос-
лаштиришга ҳам тайёр. Зеро, унинг 
ўзи гап орасида томорқаси кенг, кун-
гай хонадонларга янги навдан кўчи-
риб ўтказишни режалаштираётганини 

айтиб қолди. Дарвоқе, туман ҳокими 
ҳам Абдуваҳоб акадан август ойида 
1 гектар ерга кўчат тайёрлаб бериш-
ни сўраган. Демак, яқин келажакда 
Қўрғонтепа туманида қулупнай билан 
банд бўлган ерлар анча кенгаяди. 
Ахир қўшни туманлар, бошқа вилоят-
лардан бу навга қизиқиб қолганлар 
хонадонга ташриф буюриб турган бир 
пайтда маҳалладошлар мезбон бўлиб 
ўтираверадими? Айниқса, давлатимиз 
раҳбари томорқадан унумли фойда-
ланиш ҳақида бот-бот таъкидлаётган 
сўнгги пайтларда бу каби оилалар ма-
ҳалланинг юзига айланяпти-ку! 

Абдуваҳоб аканинг хонадони азалдан 
саранжом-саришта, бир қарич ер ҳам 
кўкатлар билан банд. Кўчасидаги кафт-
дек ердан айни пайтда помидордан мўл 
ҳосил олиб, қўшниларга ҳам улашяпти. 
Помидордан олдин шу бир парча ердан 
бир ярим қоп саримсоқпиёз олишга ҳам 
улгурган отахон энди кечки картошка эк-
моқчи бу ерга. Шу тариқа ҳосил-ҳосилга 
уланиб, рўзғор тўлиб боради. Зеро, ўтган 
йили “Дардоқтепа” МФЙда ушбу томорқа 
“Йилнинг энг намунали томорқаси” деб 
топилгани бежиз эмас.

Энди қишда ҳам қулупнай 
сотамиз

Абдуваҳоб ака мана шундай эзгу ният 
билан яқинда 3 миллион сўмга 2,5 сотих-
ли иссиқхонани сотиб олди.

— Ҳар йили Андижонга эртаги қу-
лупнайлар Фарғонадан келади, — 
дейди отахон. — Насиб қилса, энди 
биз ҳам қишда бозорга қулупнай чиқа-
ра оламиз. Очиқликдаги кўчатларимиз 
эса март ойининг бошларида ҳосилга 
кириб, охирларида бемалол пишишга 
келиб қолади, — дея келгуси режала-
рини айтади у. 

Абдуваҳоб ака очиқликка экаётган қу-
лупнайлар ҳам одатдагидек май ойида 
эмас, апрелда бемалол пишиб етила-
ди. Августнинг иккинчи ярмидан экила 
бошлайдиган кўчатлар ноябрь ойигача 
яхшилаб парваришланади. Ўғитлар ҳам 
табиий, асосан, гўнг шарбатлари оқизи-
лади. Тез-тез суғориб, чопиб, парвариш-
лаб турсангиз, кутган ҳосилни оласиз. 
Отахоннинг ўзи айтганидек, асосийси, 
меҳр берсанг бас, ер мўл ҳосил етишти-
риб берар экан. 

ТОМОРҚА — ДАРОМАД МАНБАИ

Онгли ҳаётимнинг чорак асри 
университетда талабаларга 
дарс бериш билан ўтди. 
Шундан ўн тўққиз йили 
журналистика таълимида 
кечди. Кўп йиллик тажрибамга 
таяниб бугун келган хулосам 
шуки, бошқа соҳаларга 
қараганда журналистика 
таълимида ишлаш анча 
мураккаб. Чунки бу соҳада 
ўқийдиган талабалар ўзига 
хос, яъни бирмунча эркин 
фикрлайди, кўпроқ ижодкор 
бўлади. Уларнинг эътиборини, 
ҳурматини қозониш 
учун педагог ё билими, ё 
ижодий салоҳияти билан 
ҳайратлантириши керак. Аммо 
бу осон иш эмас.

Ғалла ўрими бошланадиган аввалги 
йилларни яхши эслаймиз. Такрорий 
экин учун даладаги ерлар тақсимоти 
тор доирада, пала-партиш ҳал қилиб 
юбориларди. Яъни ер эгаси ўзига 
қарашли кишиларга майдонни 
бўлиб ёки бошқаларга шерикликка 
берарди. Имкони йўқлар шунга ҳам 
эришолмасди ёхуд турли шартларга 
кўниб, деҳқончилик қилишга рози 
бўларди. Энди эса ҳаммаси ўзгарди, ер 
муносабатлари тартибга солиняпти.

Орифжон ЖЎРАЕВ,
“Янги Ўзбекистон” мухбири

Муножат МЎМИНОВА, 
“Янги Ўзбекистон” мухбири

Бунинг учун ўқитувчи ўз устида ти-
нимсиз ишлаши, ўқиб ўрганиши, ўзи 
ҳам ижод қилиши талаб этилади. Шу 
сабабданми, дарсга тайёргарлик кў-
риш учун кўп ўқийман, мунтазам изла-
наман. Қаерда янгилик кўрсам, тала-
баларга етказишга, ўргатишга ҳаракат 
қиламан. Агар улар мен берган маъ-
лумотга эътибор қаратса, эшитса, топ-
шириқни бажарса, кўзларида учқунни, 
ишончни кўрсам, шундан куч оламан.

Аммо беш қўл баробар эмас. Жур-
налистикани ҳою ҳавас учун танлай-
диган, журналистликни микрофон 
кўтариб, камера қаршисида чиройли 
кўринишдан иборат, деб ўйлайдиган 
ёшлар, афсуски, кам эмас. Ўқитув-
чиларнинг: “Аввал матбуот нашрига 
бор, матн тузишни, фикрингни ифода 
этишни ўрган”, дейишига қарамай, би-
ринчи курсданоқ телевидениега югу-
ради. Шундай талабаларни кўрган, 
телерадиоканалларда ишлайдиган 
ҳамкасбларим менга: “Талабаларга 
нима ўргатасизлар, оддий матн тузиш-
ни ҳам билишмайди-ку” деса, мулзам 
бўлиб кетаман.

Баъзан кимдир таҳрир қилиб бер-
ган битта мақоласи қайсидир газетада 
чоп этилгандан кейин “бўлди, устозсиз 

2022–2024 йилларда Қорақалпоғистон Республикаси, 
вилоятлар ва Тошкент шаҳрида камондан отиш спорт 
тури бўйича жаҳон стандартларига жавоб берадиган спорт 
базалари (14 та) ташкил этилади. 

ЎЗБЕКИСТОН РЕСПУБЛИКАСИ ПРЕЗИДЕНТИНИНГ “КАМОНДАН ОТИШ 
СПОРТ ТУРИНИ ЯНАДА РИВОЖЛАНТИРИШ ВА ОММАЛАШТИРИШ 

ЧОРА-ТАДБИРЛАРИ ТЎҒРИСИДА”ГИ ҚАРОРИ ҚАБУЛ ҚИЛИНДИ

Қарорга кўра:

ҳар бир болалар-ўсмирлар спорт мактабида 
(келгусида янги ташкил қилинадиган мактабларда ҳам) 
КАМОНДАН ОТИШ СЕКЦИЯ ВА БЎЛИМЛАРИ 
ТАШКИЛ ЭТИЛАДИ;

ҳар бир ОЛИМПИЯ 
ЗАХИРАЛАРИ 
КОЛЛЕЖИДА 
(келгусида янги ташкил 
қилинадиган коллежларда 
ҳам) КАМОНДАН 
ОТИШ БЎЛИМЛАРИ 
ОЧИЛАДИ;

2022/2023 ўқув йилидан 
Ўзбекистон давлат 
жисмоний тарбия ва СПОРТ 
УНИВЕРСИТЕТИДА 
КАМОНДАН ОТИШ ТАЪЛИМ 
ЙЎНАЛИШИ ОЧИЛАДИ.

камондан отиш спорт тури бўйича ҳудудларда 
иқтидорли ёшларни аниқлаш, танлаш ва саралаш (селекция)нинг 
УЧ БОСҚИЧЛИ ТИЗИМИ ЖОРИЙ ЭТИЛАДИ; 

ҳар йили анъанавий тарзда 
камондан отиш спорт тури бўйича:

Тошкент шаҳрида “АЛПОМИШ ВА 
БАРЧИНОЙ” халқаро турнири 
ташкил этилади;

Самарқанд шаҳрида аёллар ўртасида “ТЎМАРИС 
КУБОГИ” халқаро турнири ўтказилади;

Бухоро, Қўқон, 
Самарқанд ва Хива шаҳарларида 
“ТУРИЗМ ВА КАМОНДАН ОТИШ 
ҲАФТАЛИГИ” ташкил этилади.

Қарорга кўра: 2021 йил 1 сентябрдан: 

АКС-САДО

Назира ТОШПЎЛАТОВА,
Ўзбекистон журналистика ва 
оммавий коммуникациялар
университети доценти,
“Дўстлик” ордени соҳиби

МАЛАКАЛИ МУТАХАССИС 
ТАЙЁРЛАШ АМАЛИЁТГА БО¡ЛИ¯ ЁШЛАР ªЗИНИ ªЗИ 

МОДДИЙ ТАЪМИНЛАСАфан ва ишлаб чиқариш ўртасидаги чегарани 
олиб ташлаш бугунги кун талабидир

ҳам ўзим эплайман”, дейдиган, ўзини 
ҳар эшикка урадиган талабалар ҳам 
йўқ эмас. Уларнинг ортидан турли 
тадбирлар, учрашувларда тайёрлаёт-
ган мутахассисларимизнинг ҳозирги 
талабга жавоб бермаслиги ҳақида 
эътироз эшитамиз. Бу гапларда жон 
бўлса-да, очиғи, шу соҳанинг нонини 
еяётган мутахассис сифатида жуда 
оғир ботади.

Ваҳоланки, журналистика соҳаси-
ни танлаган талабада Худо берган 
иқтидор, қобилият, ҳеч қурса, қизиқиш 
бўлмаса, ўн йил ўқитсангиз ҳам яхши 
мутахассис бўлмайди. Буни жуда яхши 
билсам, исботлаб беролсам-да, бари-
бир амалиётчиларнинг баҳоси ҳақиқат.

Куни кеча Президентимиз раисли-
гида олий таълим соҳасини ривожлан-
тиришга бағишлаб ўтказилган видео-
селектор йиғилишини диққат билан 

кузатдим ва тингладим. Давлатимиз 
раҳбари олий таълим тизимидаги ўз-
гаришларни кенг ва атрофлича таҳ-
лил қилиб берди. Келтирилган баъзи 
аниқ фактлар кишини ўйлашга мажбур 
қилади.

Масалан, олий таълим муассаса-
лари 815 йўналишда тайёрлаётган 
мутахассисларнинг 55 фоизи меҳнат 
бозори талабларига жавоб бермайди. 
65 фоиз аҳолининг олий таълим сифа-
тидан кўнгли тўлмайди. Айрим соҳа-
лар бўйича талабалар 40 йиллик фан 
дастурлари асосида ўқитиляпти. Икки 
мингга яқин фандан ўқув адабиётлари 
етишмайди. Булар шунчаки рақамлар 
эмас, балки исботланган далиллар-
дир.

Бу камчиликларни бартараф этиш 
учун олий таълимнинг тўртта устувор 
вазифаси белгилаб берилди. Видео-
селекторда асосий урғу таълим си-
фатини оширишга қаратилди. Давла-
тимиз раҳбари кадрлар тайёрлашда 
таълим муассасаси ва ишлаб чиқариш 
амалиёти ҳақида тўхталар экан, буни 
журналистика мисолида асослаб, та-
лабаларнинг амалиётини ташкил қи-
лишда оммавий ахборот воситалари 
таҳририятлари муҳим тажриба майдо-
ни бўлишини, 3-курсда ҳеч бўлмаган-
да 0,25 штатга ишга олинган талаба 
ўқишни битиргунга қадар тайёр мута-
хассис бўлишини таъкидлади.

Дарҳақиқат, журналистика таъ-
лимини амалиётсиз тасаввур қилиб 
бўлмади. Ташкил этилганига яқинда 
уч йил тўлган Ўзбекистон журналис-
тика ва оммавий коммуникациялар 
университети фаолиятининг дастлаб-
ки куниданоқ янги форматда ишлай 
бошлади. Таълим жараёнида ама-
лиётчиларнинг фаол иштироки таъ-
минланди.

Агар эътибор берилса, ҳар йили 
ижодий имтиҳонларга марказий ОАВ-
нинг кўзга кўринган журналистлари, 
вазирлик ва идораларнинг илғор ахбо-
рот хизматлари ходимлари, ҳатто бло-
герлар таклиф қилинади. Ана шу таж-
риба йўлга қўйилгандан кейин кадрлар 
тайёрлаш жараёнига журналистлар 
бевосита ўзи ҳисса қўшадиган бўлди.

Шунга қарамай, амалиётчи жур-
налистларни ўқув жараёнига иложи 

борича кўпроқ жалб этишга ҳаракат 
қиламиз. Чунки соҳада аксарият ҳол-
ларда амалиёт назариядан олдинда 
юради.

Университетнинг медиа назарияси 
ва амалиёти кафедрасида фаолият 
кўрсатаётган 34 нафар профессор-
ўқитувчининг тенг ярми амалиётчи-
лар — етакчи нашрларнинг бош му-
ҳаррирлари, таниқли журналистлар. 
Жумладан, кафедрада “Жаҳон ада-
биёти” журнали бош муҳаррири А.Ме-
либоев, “Бошланғич таълим” журнали 
бош муҳаррири Ҳ.Саидов, “Спорт”, 
“Ўзбекистон футболи” газеталари бош 
муҳаррири М.Тўхтамирзаев, “Спорт” 
телеканали директори З.Каримов, 
таниқли журналистлар К.Баҳриев, 
Ў.Мирзаёров, Н.Ниёзов, А.Терёхина 
ишлайди.

Очиқ айтиш керак, бу мутахас-
сисларни кафедрада ишлатиш осон 
эмас. Олий таълимдаги профессор-
ўқитувчиларга қўйилган талаблар бў-
йича, айтайлик, дарс материалларини 
тайёрлаш ва платформага жойлашти-
риш ёки бошқа услубий ишларга жалб 
қилинадиган бўлса, ижод аҳли буна-
қанги қоғозбозликка тоқат қилолмай-
ди. Шу боис, уларнинг ҳар бирига асо-
сий ставкада ишлайдиган педагог ёки 
ёш ўқитувчини бириктириб, диққатини 
дарсдан ташқари ишларга чалғитмас-
ликка ҳаракат қилинади. Мақсад бит-

та — талабалар кўпроқ амалий кўник-
мага эга бўлсин.

Университетда ўқиш истагидаги та-
лабгорлар сони йилдан йилга ортяп-
ти. Шунга яраша қабул квотаси ҳам 
кўпаймоқда. Бироқ журналистикада 
олимлар, мутахассислар бошқа соҳа-
лардагига нисбатан анча кам. Яъни 
профессор-ўқитувчиларга эҳтиёж кат-
та. Шунинг учун босма ОАВ ва сайт-
лар орқали кафедралардаги лаво-
зимларга танлов асосида ишга қабул 
қилиш ҳақида эълонлар бериляпти, 
ҳамкорликка чорланяпти.

Президентимиз йиғилишда: “Энди 
ҳар бир кафедра камида иккита хори-
жий олий ўқув юрти кафедраси билан 
ҳамкорлик қилади. Ҳар бир кафедра-
дан биттадан ўқитувчи хорижий ОТМ-
га стажировкага бориши шарт”, деди. 
Бу — кафедралар учун жуда катта 

имконият. Тўғри, кўпчилик ўқитувчи-
лар хорижга боришни хоҳлайди. Аммо 
стажировка ёки малака оширишга 
бориш фақат ўша университетнинг 
тажрибасини ўрганиш дегани эмас. 
Педагог ўзи хоҳлаган соҳа, фан бўйи-
ча ўз олдига аниқ мақсад қўйиб, режа 
тузиб борсагина, сафари самарали 
ва фойдали бўлади. Буни бошимдан 
ўтказганим учун айтяпман. Охирги 
марта 2018 йили Россиянинг Санкт-
Петербург университетига ўқув қўл-
ланма яратиш ниятида стажировкага 
бордим. У ердаги ҳамкасблар билан 
қўлланманинг режаси, бўлимлари, 
уларда ёзиладиган фикрларни кўп му-
ҳокама қилдик. Журналистика бўйича 
россиялик Г. Мельник, Г. Корконосен-
ко, В. Месеженников, М. Ким сингари 
таниқли олимларнинг маслаҳатини 
олдим. “Таҳлилий журналистика” де-
ган ўқув қўлланмани сафарда ёзиб 
тугатдим. Юртимизга келиб, мутахас-
сисларга кўрсатдим ва чоп эттирдим.

Журналистика соҳасида етарли 
тажриба ва малакага эга, замонавий 
билимлардан хабардор, янги техноло-
гияларни пухта ўзлаштирган, қалами 
ўткир амалиётчи мутахассислар жуда 
зарур. Президентимиз айтганидек, 
фан ва ишлаб чиқариш ўртасидаги 
чегарани олиб ташлаш, меҳнат бозо-
рида ўз маҳсулотимизга харидор то-
пишимиз бугунги куннинг талаби.

бундан жамият ҳам, 
давлат ҳам наф кўради

HR функцияси ҳам ўзгаради. Улар ҳам 
автоматлаштирилади. Фрилансерлар 
ишчи кучининг 50 фоизини ташкил этиб, 
глобал бандликнинг 44 фоизи уларнинг 
улушига тўғри келади. Бу эса, ўз навба-
тида, инсон капиталини ривожлантириш 
иқтисодий тараққиётнинг асосий оми-
ли сифатида юзага чиқиши шартлигини 
кўрсатмоқда. Ривожланган давлатларда 
инсон капиталининг миллий бойликдаги 
улуши 80 фоизни ташкил этади. Шу боис, 
жаҳоннинг тараққий этган мамлакатлари-
да инсон капиталини ривожлантиришга 
алоҳида эътибор қаратилмоқда.

Жаҳондаги бу ўзгаришлар, шубҳасиз, 
бизнинг юртимизда ҳам акс-садо бе-
ради. Шу маънода, янги Ўзбекистонни 
барпо этиш жараёнида иқтисодий ўсиш 
суръатини ошириш, ёшларни иш билан 
таъминлаш ва турмуш сифатини янада 
яхшилаш, инсон капиталини ривожлан-
тириш каби масалаларга алоҳида эъти-
бор қаратилаётгани бежиз эмас.

Аҳолининг ёшлар қатлами кўплиги дав-
латимиз учун ҳам афзаллик, ҳам масъу-
лиятдир. Ҳар йили меҳнат бозорига кириб 
келаётган йигит-қизлар учун янги иш ўрин-
лари яратиш долзарб масалага айланмоқ-
да. Статистикага назар соладиган бўлсак, 
2021 йилнинг февраль ойи ҳолатига кўра, 
ёшлар ўртасида (18–30 ёш) ишсизлик да-
ражаси 17 фоизни ташкил этган. Ҳозирги 
пайтда ортиқча ишчи кучи миқдори сези-
ларли даражага етган. Бунинг натижасида 
ишсиз ёшларнинг катта қисми норасмий 
иқтисодиётда ҳам ишламоқда.

Мамлакатимизда рўй бераётган ўз-
гаришлар ибтидоси сифатида, биринчи 
навбатда, малакали кадрлар тайёрлашга 
алоҳида эътибор қаратилмоқда. Биноба-
рин, ёшлар иш топишда кўплаб қийинчи-
ликларга дуч келмоқда ва бу уларнинг энг 
заиф нуқталаридан бири ҳисобланади. 
Шу сабабли ёшларнинг меҳнат бозори-
дан жой топиши, ўзини, оиласини барқа-
рор даромад манбаи билан таъминлаши 
учун етарли шароит яратилаётир.

Ўтган йил август ойида ёшлар ўрта-
сида ишсизликни камайтириш ва улар-
га манзилли ёрдам кўрсатишнинг янги 
механизми ишга туширилди — “Ёшлар 
дафтари” жорий этилди. Унга барча ви-
лоят ва туманлардаги ишсиз ёшлар ки-
ритилиб, уларга индивидуал ижтимоий-
молиявий ёрдам кўрсатилмоқда. Ушбу 
йигит-қизларни иш билан таъминлаш ва 
“Ёшлар дафтари”дан чиқаришга урғу бе-
рилмоқда. Хусусан, 2021 йилда мазкур 

Нигора АБДУРАҲМОНОВА,
Нодира СИРОЖИДДИНОВА,
Педагогик инновациялар 
ва кадрларни қайта 
тайёрлаш ва малакасини 
ошириш институти бош 
мутахассислари

Халқаро рейтинг агентликлари маълумотига кўра, 2035 йилгача 
бўлган даврда замонавий глобал меҳнат бозори автоматлаштириш ва 
мақбуллаштиришдан иборат бўлади. Ишчи кучига эҳтиёж йўқолади. 
2025 йилга бориб фаолияти роботларга боғлиқ бўлган корхоналардаги 
иш ўринлари 10-30 фоиз қисқаради. Айниқса, қишлоқ жойлар ва кичик 
шаҳарларни ишсизлик хавфи қамраб олади.

Онгли ҳаётимнинг чорак асри 
университетда талабаларга 
дарс бериш билан ўтди. 
Шундан ўн тўққиз йили 
журналистика таълимида 
кечди. Кўп йиллик тажрибамга 
таяниб бугун келган хулосам 
шуки, бошқа соҳаларга 
қараганда журналистика 
таълимида ишлаш анча 
мураккаб. Чунки бу соҳада 
ўқийдиган талабалар ўзига 
хос, яъни бирмунча эркин 
фикрлайди, кўпроқ ижодкор 
бўлади. Уларнинг эътиборини, 
ҳурматини қозониш 
учун педагог ё билими, ё 
ижодий салоҳияти билан 
ҳайратлантириши керак. Аммо 
бу осон иш эмас.

дафтарга киритилган фуқароларга зарур 
ускуна ва меҳнат қуроллари харид қилиш 
учун 7 миллион сўмгача субсидиялар аж-
ратилиши белгиланди.

1 июндан бошлаб профессионал 
таълим ташкилотлари томонидан “Ёш-
лар дафтари”га киритилган талаба-
ларга корхоналарда амалиёт ўтаган 
даврида 500 минг сўмгача ҳар ойлик 
субсидия ажратилади. Биринчи марта 
ишга кирган касб-ҳунар маркази бити-
рувчилари 6 ойгача даромад солиғи тў-
лашдан озод этилади.

Тадбиркорлик ташаббусини йўлга қў-
йишни режалаштирган ёшлар ҳам рағ-
батлантирилмоқда. Масалан, ўз бизне-
сини бошлаш доирасида ижарага бино 
олаётган ёшларга бир йиллик ижара 
суммасининг 30 фоизигача қисми қоплаб 
берилади. “Ёшлар дафтари”га киритилган 
йигитлар ва Меҳрибонлик уйи тарбияла-
нувчиларига ҳайдовчилик гувоҳномасини 
олиш, бир ойлик ҳарбий хизматни ўташ 
харажатлари бюджетдан тўлаб берилиши 
белгиланди.

Шунингдек, 1 июндан бошлаб “Ёшлар 
дафтари”га кирганларнинг хорижий тил-
лар ва умумтаълим фанлари бўйича но-
давлат таълим ташкилотларида ўқиш ха-
ражатининг бир қисми қоплаб берилади. 
Бундан ташқари, ёшларнинг профессио-
нал таълим мактаблари, техникумларда 
ўқиши учун тўланадиган контракт сумма-
си даромад солиғидан озод қилинади.

Ёшлар бандлигини таъминлаш бо-
расида барқарор пойдевор яратилаёт-
ганига барчамиз гувоҳ бўлиб турибмиз. 
Пойдевор қанча мустаҳкам бўлса, унинг 
устига шунчалик муҳташам бино қурила-
ди ва у узоқ йиллар хизмат қилади.

Бугун ёшлар жамиятни орқасидан эр-
гаштирувчи қудратли кучга айланмоқда. 
Яратилаётган қулай рақобат муҳити, тад-
биркорлик ривожи учун ажратилаётган 
ер, кредит туфайли йигит-қизлар ўзини 
ўзи моддий ва маънавий таъминлаяпти. 
Ҳадемай, бундан жамият ҳам, давлат 
ҳам катта наф кўради.

“Ўзбекистон” сўзини эшитганда 
ҳайдовчи машина тезлигини бироз па-
сайтириб, бир сония ортига — биз то-
мон ўгирилди ва “Самарқанд”, деди. 
Кутилмаганда айтилган бу сўздан 
ҳаяжонланиб кетдик. Бизнинг тарихий 
шаҳарларимизни, хусусан, Самар-
қандни дунёнинг жуда кўп ўлкаларида 
билишади. Лекин Франциянинг чекка 
бир қишлоғида ҳам бу сўзни эшитиш 
жуда ёқимли ва фахрли эди.

— Ҳа, Самарқанд, Самарқанд, — 
дея унинг сўзини такрорладик шери-
гим, иқтидорли журналист Собиржон 
Ёқубов иккимиз. Ҳайдовчи француз 
тилида яна нималардир деди. Таржи-
мон бизга унинг гапларини таржима 
қилди. У Самарқандга боришни, бу 
шаҳарни кўришни орзу қиларкан. Кел-
гусида, албатта, бу тарихий кентга бо-
раман, дебди.

Шундай пайтларда қалбингни қан-
дайдир қувонч, фахрланиш ҳисси 
эгаллайди. Мен истиқомат қилади-
ган мамлакатдаги тарихий шаҳарни 
Франциянинг тоғдаги бир қишлоғида 
яшовчи ҳайдовчи ҳам билади, би-
ладигина эмас, ҳатто кўриш иста-
гида юрибди, вақт топса, албатта, 
боради, деган ўй қалбингда ғурур 
ҳиссини уйғотади. Биз Францияга, 
Парижга боришни, Эйфель мино-
расига чиқишни, Лувр музейидаги 
ноёб асарларни, хусусан, “Мона Ли-
за”ни кўришни ният этганимиз каби 
улар ҳам Самарқандга, Тошкентга, 
Бухорога, умуман, Ўзбекистонга ке-
лиш, ўлкамизни кўриш, тарихи узоқ 
мозийга бориб тақалувчи ўзбеклар 
билан ҳамсуҳбат бўлишга орзуманд. 
Самарқанддаги Амир Темур мақба-
раси, Регистон, Бухородаги Мино-
раи Калон, Арк, Сомонийлар мақба-
раси, Шаҳрисабздаги Оқ сарой, очиқ 
осмон остидаги музей ҳисобланмиш 
Хива шаҳрини кўришни, бу обида-
лар тарихини ўрганишни, ёнида су-
ратга тушишни истайди.  Бу туйғу, 
истайсизми-йўқми, барибир сизни 
қувонтиради, ғурурлантиради.

Ўша куни кечгача тоғдаги қишлоқда 
бўлдик. Салкам икки минг метр ба-
ландликда икки дарё учрашган жойда 
қурилган электростанция фаолияти 
билан танишдик. Кечқурун Доль қалъ-
асига қайтиб келгач, ҳайдовчи вокзал-
да бизни кузатар экан, бошқаларга 
қараганда Собиржон иккимиз билан 
қуюқроқ хайрлашди, назаримда. Ўз-
бекистонга, Самарқандга бориш, бу 
шаҳарни кўриш орзусини, албатта, 
амалга оширишини таъкидлади. Бу 
пайтда ёнимиздаги шерикларимиз 
бизга ҳавас билан қараётганини се-
зиб турдик. Бизнинг қалбимизни эса 
фахр-ифтихор эгаллаганди.

Элдор италияликлар 
қалбини забт 

этмоқда
Италияда Генуя деган шаҳар бор. 

Бу шаҳарнинг “Женоа” футбол жа-
моаси мамлакат чемпионатининг “А” 
сериясида иштирок этади. “А” серия 
дегани — энг юқори лига. Жамоанинг 
аҳволи мақтагулик эмас, чемпионатни 
11 ўрин билан якунлади. Жамоа ҳам 
ўртача. Лекин биз, ўзбекистонлик-
лар, барибир “Женоа”га ишқибозлик 
қилдик, баъзан зарур ишларимизни 
ташлаб бўлса-да, бу жамоанинг ўйин-
ларини кузатдик. Мамлакатимиз теле-
каналлари баъзан Европанинг  маш-
ҳур клублари ўртасидаги учрашувни 
эмас, балки “Женоа” иштирокидаги 
матчларни трансляция қилди. 

Хўш, нима учун? Чунки бу жамоа-
да ўзбек футболчиси Элдор Шому-
родов ўйнайди. У ўзбек футболчи-
лари ичида биринчи бўлиб расмий 
равишда Европа клубига ўтди. Бугун 
бу жамоанинг етакчиларидан бири-
га айланяпти. Ҳар ўйинда ундан гол 
кутдик. Учрашувни шарҳлаётган хо-
рижлик шарҳловчилар Элдор ҳақида 
илиқ фикр билдирса, бу гап акамиз 
ёки укамиз ҳақида айтилаётгандек 
қувондик. Буларнинг тагида битта ҳа-
қиқат ётибди: Элдор Европа ва жаҳон 
футболида ўз ўрнига эга бўлган мам-
лакат — Италияда Ўзбекистоннинг, 

ўзбек миллатнинг вакили сифатида 
иштирок этяпти. Элдор ҳақида айтил-
ган ҳар бир мақтов, эътироф ўзбек 
миллати, ўзбек футболига айтилган 
мақтов, эътироф. Ишончим комилки, 
генуялик, италиялик, ҳатто европалик 
кўплаб футбол ишқибозлари Элдор 
Шомуродов туфайли Ўзбекистонни 
танияпти, дунёда шундай мамлакат 
борлигини, у ерда ҳам зўр футболчи-
лар етишиб чиқаётганини биляпти, ўз 
кўзлари билан кўряпти. 

Йил бошида россиялик таниқ-
ли инсайдер ва шарҳловчи Нобель 
Арустамян Элдор билан суҳбатда 
унга бундай савол беради: 

— Бу ерда Ўзбекистон ҳақида сўра-
шадими?

— Ҳа, жамоадаги йигитлар ҳам 
сўраб туришади. Италияда кўпроқ 
Самарқанд, Бухорони билишади. Ўз-
бекистон ҳақида гапира бошласам, 
дарҳол “О-о-о, Самарқанд, Бухоро”, 
дея гапириб кетишади. Кўпчилик мам-
лакатимиз ҳақида маълумотга эга”, — 
деди Элдор Шомуродов.

Кўриниб турибдики, Италияда ҳам 
Ўзбекистонни, Самарқанд ва Бухоро 
каби шаҳарларимизни яхши билиша-
ди. Бундан қувонмай, фахрланмай 
бўладими?

Ўзбеклар теккеси
Туркиянинг Истанбул шаҳри мар-

казида, денгиз ёқасидаги “Мармара” 
меҳмонхонаси фойесида гид ва тар-
жимонимиз Шафоат Эждер эрталаб 
кунлик дастур билан бизни таништи-
рар экан, дастлаб шаҳарнинг Осиё 
қисмида жойлашган “ўзбеклар текке-
си”га боришимизни айтганда, ҳамма 
бирдан биз — ўзбекистонликларга 
қаради. Ахир гап ўзбеклар ҳақида ке-
тяпти. Айримларнинг хаёлига шу ерда 
ҳам ўзбекларга боғлиқ тарихий обида 
бор экан-да, деган фикр келган бўли-
ши  мумкин. 

Гуруҳимизда Эрон, Индонезия, 
Қозоғистон, Қирғизистон, Германия, 
Польша, Черногория, Босния ва Гер-
цеговина каби ўнга яқин мамлакатдан 
келган журналистлар бор эди.  Шу 
ўринда яна бир нарсани таъкидлаш 

лозим — барча мамлакатлардан кел-
ган блогер ва мухбирлар сони икки-
учта, ўзбекистонликлар эса ўнта эдик. 
Турклар Марказий Осиёни, кўпроқ 
Ўзбекистонни ота юрт сифатида тан 
олади. Бизга ҳамроҳлик қилган  тар-

жимонимизнинг айтишича, туркиялик 
айрим фуқаролар ота юртимиз деб 
Самарқанд, Бухоро, Хива ва бошқа 
қадим шаҳарларимиздаги тарихий 
обидалар расмини уйлари деворла-
рига осиб қўйишар экан. 

Хуллас, икки автобусга ўтириб, ўз-
беклар теккеси томон йўлга тушдик. 
“Текке” сўзи турлича талқин қилинса-
да, кўпроқ мусофирхона мазмунини 
беради. Текке шаҳарнинг Ускудар ту-
манида жойлашган экан. Уч қаватли, 
қизғиш рангли бино ичкарисида биз-
ни теккенинг бугунги раҳбари кутиб 
олди. Унинг таъкидлашича, бир вақт-
лар Яқин Шарқдаги кўплаб шаҳарлар-
да ўзбеклар теккеси бўлган. Бу му-
софирхоналарда ҳажга бораётган ва 
ҳаждан қайтаётган, шунингдек, савдо 
иши билан шу ўлкаларга келган тур-
кистонликлар вақтинча яшаган. 

Ушбу теккенинг қурилиш тарихи 
ҳам қизиқ. 1752 йили турк султони 
Маҳмуд I ов қилиб юрганида узоқда, 
баланд ялангликда чодирларни кўриб 
қолади ва аскарлари билан бу ерга 
келади. Суриштириб билса, чодир-
ларда ҳаж сафарига отланган бўла-
жак ҳожилар вақтинча яшаб турган 
экан. Султон меҳмонлар билан суҳ-
батлашади, улар бухоролик эканини 

билгач, катта ҳурмат кўрсатади. Ке-
йинчалик Маҳмуд I буйруғи билан шу 
ерда ҳажга отланган, Туркистоннинг 
Бухоро, Самарқанд, Хива, Шаҳри-
сабз, Хўжанд, Андижон ва бошқа ша-
ҳарларидан келган мусофирлар тўх-
таб дам олиши, ибодат қилиши учун 
барча шароитларга эга бўлган текке 
қурилади. Мазкур макон XIX асрда 
Султон Aбдулмажид томонидан қай-
та тикланиб, таъмирланиб, катта бир 
уйга айлантирилади. Иброҳим Адҳам 
Ускударда шайх бўлган йилларда эса 
бу макон ўша даврнинг етакчи олим-
лари, шоирлари ва мусаввирлари-
нинг севимли масканига айланади. Бу 
ерда адабиёт, санъат ҳақида қизғин 
суҳбатлар бўлади.

Бугун теккеда тадқиқот маркази 
жойлашган. Мажмуада меҳмонлар 
учун хоналар, масжид, кутубхона, 
ошхона бор. Бинонинг орқа томони-

дан шу ерда вафот этган туркистон-
ликларнинг қабристони ўрин олган. 
Хусусан, Файзулла Хўжаевнинг ама-
киваччаси Усмонхўжа бобо ва унинг 
турмуш ўртоғи Фотимахон ая ҳам шу 
ерга дафн этилган.

Ўзга юртда ўз юртинг, миллатинг 
номи билан аталадиган жой борлиги, 
уни дунёнинг кўплаб давлатларидан 
келган сайёҳлар билан бирга бориб 
кўриш жуда ёқимли. Текке раҳбари 
бизга гапира туриб, ҳар гал “ўзбеклар 
теккеси” деганда, шерикларимиз биз-
ларга қарайди. Бизнинг эса бошимиз 
осмонда. Тарихимиз буюк халқмиз 
биз — ўзбеклар. Шуни ҳеч қачон унут-
маслигимиз, шунга муносиб бўлиши-
миз лозим.

Унутма, ҳар бир 
қўл телефонида 

мусулмон ўзбек бор

Милодий 827 йил. Илми нужум ва 
риёзиёт оламининг етакчи олимлари 
Ироқ шимоли ғарбида тадқиқот билан 
банд. Уларга ўзбек олими Муҳаммад 
ибн Мусо ал-Хоразмий етакчилик қил-
моқда. Улар янги ва буюк ислом  та-
маддунининг юраги бўлмиш Бағдодда 
илмий иш олиб боради.

Ал-Хоразмийни ўз даврининг йирик 
илмий жумбоқлари кўп ўйлантирган. 
Улардан бири заминнинг белбоғини 
ўлчаш эди. Бағдод халифаси Ал-Маъ-
муннинг шахсан ўзи исломий халифа-
лик харитасини аниқлаш учун Хораз-
мий билимига таянган.

Милодий IX асрда мусулмон аҳо-
лиси 30 миллиондан ошарди. Хали-
фалик сарҳадлари шарқда ҳозирги 
Покистондан ғарбда Испаниягача 
чўзилиб кетган эди. Билимга ташна, 
қизиқувчан ва шижоатли ислом ди-
нининг даври бошланганди. Мусул-
монлар қадимий қўлёзма ва каш-
фиётларни қўлга олиб, уларни ўқиб, 
ўрганарди. Бу исломнинг олтин асри 
эди.

Ал-Хоразмий қуёшнинг ерга нисба-
тан жойлашуви бир градусга ўзгаргун-
га қадар бўлган жараённи ўрганиши 
лозим эди. Қуёшнинг жойлашув бур-
чаги ўзгаргунга қадар Ал-Хоразмий-
нинг ёрдамчилари олтмиш ярим мил 
масофани босиб ўтади. Шу асно Ал- 
Хоразмий оддий чўп ва мис асбоблар 
билан ҳисоб-китоб қилади ҳамда за-
мин белбоғи 23 минг 200 мил деган 

хулосага келади. Бу эса бугун буткул 
исботланган аниқ ҳисоб-китобларга 
жуда-жуда яқин.

Ал-Хоразмийнинг асл мутахассис-
лиги алгоритмлар эди. Аслида  бу сўз 
Хоразмий исмининг ғарбликлар тили-
да бузиб талаффуз қилинган ифода-
сидир. Ҳар вақт қўлингизга мобиль те-
лефонингизни олганингизда, унутманг, 
эсда тутинг, унинг ичида мусулмон ўз-
бек отахони бор. У Ал-Хоразмий.

* * *
Юқоридагилар дунёга машҳур Би-

би-си корпорацияси томонидан иш-
ланган буюк бобомиз Ал-Хоразмий 
ҳақидаги фильмнинг сўзма-сўз мат-
ни. Менимча, унга ниманидир қўшиш 
ортиқча.

Қайга борсам бошда 
дўппим...

Аҳрор Шарипов деган яқин тани-
шим бор. Олий тоифали врач, узоқ 
йиллар пойтахтимиздаги турли шифо-
хона ва поликлиникаларда ишлаган. 
Ҳозир пенсионер. Аканинг турмуш 
ўртоғи АҚШнинг Нью-Йорк шаҳрида 
яшайди. Аҳрор ака ҳам икки марта 
бориб, беш-олти ой бу улкан шаҳарда 
яшаб келди. 

— Америкага ҳеч ўргана олма-
дим, — дейди у. — Кўпи билан ик-
ки-уч ҳафта чидайман. Кейин зери-
ка бошлайман. Юртни, дўстларни, 
қариндошларни соғинаман. Турмуш 
ўртоғим, қизим шу ерда бўлгани учун 
баъзан чидашимга тўғри келади. Ле-
кин барибир зерикарли. Нью-Йорк 
жуда катта шаҳар. Бу ерда ўзбеклар 
ҳам анчагина. Лекин уларнинг кўпи 
маҳаллий аҳолининг одатига, анъа-
насига ўрганиб кетган. Ташқи кўри-
нишдан ажратиб олиш қийин. Бундан 
ташқари, ҳамма инглиз тилида гапла-
шади. Хуллас, зерикканингда баъзан 
ҳеч бўлмаса битта суҳбатдош излай-
сан. Лекин қани ўша суҳбатдош? Уни 
қаердан топасан? Мен эса топдим. 
Дўппимни кийиб оламан-да, шаҳар 
марказидаги боғни айланаман. Боғ-
да дам олаётганларнинг баъзилари 
менга қизиқиш билан қараб қўяди, 
баъзилари  дўппимга эътибор бера-
ди. Қандайдир бош кийим кийиб ол-
ган инсоннинг кимлиги уларга қизиқ 
бўлиши мумкин-ку.

Бир куни четроқдаги ўриндиқда 
ўтирсам, бир йигит келди ва секин:

— Ассалому алайкум, — деди. Ўша 
пайтда қандай қувонганимни тасаввур 
қила олмайсиз.

— Ваалайкум ассалом, — дея ўр-
нимдан туриб кетдим. Кўришдик. 
Исми Алишер экан. Гап орасида Тош-
кентдан келганини, менга ўхшаб ҳам-
суҳбат излаб юрганини айтди.

Узоқ суҳбатлашдик. Ўзга юртда 
ҳамюртингни учратиш, у билан ўз 
она тилингда суҳбатлашиш бошқа-
ча-да, барибир.

Шундан сўнг ҳар куни паркка дўп-
пи кийиб борадиган бўлдим. Жуда кўп 
ҳамюртлар, қўшни мамлакатлардан 
келган ўзбеклар билан танишдим. 
Алишер билан эса дўст бўлиб кетдик. 
Ҳозир ҳам телефонлашиб турамиз. 
Тошкентга келса, албатта, меникида 
меҳмон бўлади.

Аҳрор аканинг гапини эшитгач, улуғ 
шоиримиз Эркин Воҳидовнинг: 

Қайга борсам бошда дўппим, 
Ғоз юрарман гердайиб.
Олам узра номи кетган,
Ўзбекистон, ўзбегим, 

деган сатрлари хаёлга келади. Қа-
ранг, миллатимизнинг рамзларидан 
бири, миллий бош кийимимиз дўппи 

бири-бирини излаган, бири-бирига 
интиқ қалбларни таништиряпти. 

Шу мавзуда яна бир гап. Яқинда 
ишхонамизга филология фанлари 
доктори, профессор Хуррам ака Ра-
ҳимов келиб қолди. Узоқ йиллар Гер-
манияда ишлабди. 

— Биласизми — деди у, — хизмат 
сафари билан Африканинг Того дав-
лати пойтахти Ломе шаҳрига бордим. 
Бир куни шаҳарни айланиб юриб, кў-
чада дўппи кийган кишини кўриб қол-
дим. Ишонасизми, гўё катта хазина 
топиб олгандек қувониб кетдим. Ўша 
одам кўзларимга қуёшдек порлаб, юл-
дуздек ярқираб кўринди. Танимасам-
да, бағримга босдим. Ўғли шу ерда 
ишлар экан. Хабар олгани келибди. 
Шунда дўппи оддий миллий бош ки-
йим эмас, юрт, миллат рамзи эканини 
ҳис қилдим. 

Буюк инсонларни 
олмагаймиз қарз

Ўзбекнинг яна бир улуғ шоири 
Абдулла Ориповнинг мана бундай 
сатрлари бор:

Ўзбек муҳтож эмас ўтрикка, аммо
Жаҳон минбарида ўқий олур дарс.
Киминг бор, деганда бировдан 

асло
Буюк инсонларни олмагаймиз қарз.
Ҳа, биз дунёга Имом Бухорий, 

Имом Термизий, Абу Райҳон Беруний,  
Абу Али ибн Сино, Аҳмад Фарғоний, 
Абу Наср Форобий,  Имом Мотуридий, 
Бурҳониддин Марғиноний, Нажмид-
дин Кубро, Абдухолиқ Ғиждувоний, 
Хожа Баҳоуддин Нақшбанд, Алишер 
Навоий, Камолиддин Беҳзод, Амир 
Темур, Мирзо Улуғбек, Заҳириддин 
Муҳаммад Бобур  каби юзлаб даҳо-
ларни берган халқмиз. 

Яқинда 580 йиллиги нишонлан-
ган мутафаккир шоиримиз Алишер 
Навоийга Москвада, Шанхайда, То-
киода, Душанбеда, Бокуда ва бош-
қа шаҳарларда ҳайкал қўйилган, 
Минскда бюст ўрнатилган. Ҳали кўп 
халқлар ҳарфни танимаган пайтда, 
яъни 861 йилда Аҳмад Фарғоний ха-
лифа Мутаваккилнинг фармони би-
лан Нил дарёсидаги Равзо оролида 
нилометр — сув сатҳини ўлчовчи ас-
боб ўрнатган.

БМТнинг Вена шаҳридаги вако-
латхонаси олдида жойлашган май-
донда Шарқнинг тўрт буюк алломаси 
ҳайкали бор. Эрон томонидан туҳфа 
этилган ушбу ёдгорликда улуғ аждод-
ларимиз — Абу Али ибн Сино ва Абу 
Райҳон Берунийнинг ҳам сиймолари 
савлат тўкиб турибди.

Оққан дарё оқаверади. Янги Ўзбекистоннинг бугунги авлоди ҳам юрти-
миз номини дунёга достон қилишга қодир. Президентимиз Олий Мажлисга 
Мурожаатномасида: “Биз ўз олдимизга мамлакатимизда Учинчи Ренес-
санс пойдеворини барпо этишдек улуғ мақсадни қўйган эканмиз, бунинг 
учун янги Хоразмийлар, Берунийлар, Ибн Синолар, Улуғбеклар, Навоий ва 
Бобурларни тарбиялаб берадиган муҳит ва шароитларни яратишимиз 
керак. Бунда, аввало, таълим ва тарбияни ривожлантириш, соғлом тур-
муш тарзини қарор топтириш, илм-фан ва инновацияларни тараққий эт-
тириш миллий ғоямизнинг асосий устунлари бўлиб хизмат қилиши лозим”, 
дея алоҳида таъкидлади. Демак, Ўзбекистоннинг, ўзбекнинг номи олам 
узра таралаверади. Бунинг учун бизда тарихий хотира ҳам, салоҳият ҳам, 
имконият ва қудрат ҳам, маънавият, маданият ва тафаккур ҳам бор!

Ўзбекистон Республикаси Мустақиллигининг 30 йиллигига

